
Ди къуэш республикэхэм

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№104 (24.542) 2023  гъэм  шыщхьэуIум  (августым)  и  31,  махуэку И уасэр зы тумэнщТхьэмахуэм щэ къыдокI

adyghe@mail.ru                         adyghepsale.ru                     арkbr.ru                     smikbr.ru                          Адыгэ Псалъэ                     Адыгэ Псалъэ

Адыгэр зэрыерыщу
щытар - Iэщэ, фащэ,
лъэпкъ шхыныгъуэ

Астрономхэм 
яхуэмыух 
«хъыбар»

2-нэ нап. 4-нэ нап.2-нэ нап. 3-нэ нап.

Темыркъан Юрэ 
и фIыгъэкIэ «Махуэку»

4-нэ нап.

Ди  лъэпкъэгъу  
цIэрыIуэм  и  щIыхькIэ

КъБР-м и Iэтащхьэ КIуэкIуэ Казбек зригъэлъэгъуащ Налшык къалэ Щоджэным 
и цIэр зезыхьэ, Малая и уэрамхэм я зэхэкIыпIэм деж къыщызэрагъэпэщ зы-
гъэпсэхупIэ хадэ цIыкIум щрагъэкIуэкI зэIузэпэщ лэжьыгъэхэр. 

ЗЫГЪЭПСЭХУПIЭ щIыпIэщIэм щекIуэкI ухуэныгъэхэр IыхьитIу зэщхьэщыхащ, абы 
къызэщIеубыдэ метр зэбгъузэнатIэу мин 50 хъу щIыналъэ. Узыншагъэм и хадэм 
 зыгъэпсэхупIэ щIыпIэхэм къищынэмыщIауэ, сабийхэм я джэгупIэ, спортым 
зыщыхуэбгъасэ, къыщыпкIухьын щIыпIэхэр иIэнущ. Ухуэныгъэ нэхъыщхьэу абы 
 итынущ дохутырым и фэеплъ скульптурэр.

КIуэкIуэ Казбек жиIащ зыгъэпсэхупIэщIэр сымаджэщ къалэ цIыкIум и мызакъуэу, 
абы и гъунэгъу районхэри зыгъэдахэ щIыпIэу зэрыщытынур.

Налшык дэт Къэрал кино-
концерт гъэлъэгъуапIэм ще-
кIуэкIащ КъБР-м и Жур-
налистхэм я зэгухьэныгъэм 
и зэхуэсышхуэ. Ар теухуауэ 
щытащ блэкIа илъэсхэм 
ирагъэкIуэкIа лэжьыгъэр 
къэпщытэжыным, жыла-
гъуэ зэгухьэныгъэм и фIэ-
щыгъэр хъуэжыным, абы и 
унафэщIыр хэхыным, зэ-
хъуэкIыныгъэхэр зыхалъ -
хьа уставыр къэщтэным, 
 къапэщыт къалэнхэр уб-
зыхуным. 

ЗЭIУЩIЭМ хэтащ КъБР-м и 
Правительствэм и Унафэ-
щIым и къуэдзэ Хъубий Ма-
рат, УФ-м и Журналистхэм я 
союзым и секретарь Шафир 
Тимур, республикэм щэнхаб-
зэмкIэ, граждан жылагъуэ 
 зэгухьэныгъэхэм ядэлэ жьэ-
нымрэ лъэпкъ IуэхухэмкIэ я 
министрхэу Къумахуэ Мухьэ-
динрэ КIурашын Анзоррэ.

Зэхуэсыр къызэIуихащ 
 КъБР-м и Журналистхэм я 
зэхухьэныгъэм и тхьэмадэм       
и къалэныр пIалъэкIэ зыгъэ-
защIэ Жыласэ Заурбэч. Абы 
къыхигъэщащ мыпхуэдэ зэ-
хуэсышхуэ иужьрейуэ щра-
гъэкIуэкIар 2011 гъэрауэ зэ-
рыщытыр, щхьэусыгъуэ зэ-
хуэ мыдэхэм къыхэкIыу пIа-
лъитI зэхэшэ зэрыблэкIар. 

Фигу къэдгъэкIыжынщи, 
КъБР-м и Журналистхэм я 
 зэгухьэныгъэм и тхьэмадэу 
щыта Мэзыхьэ Борис пIалъэ 
кIыхькIэ зэрысымэджам къы-
хэкIыу, 2017 гъэм и жэпуэгъуэ 
мазэм и къулыкъумкIэ и 
 къалэнхэр езым и къуэдзэм 
пщэрылъ щищIауэ щытащ. 
Абы щегъэжьауэ  Шаваевэ 
Разият а къалэныр зэрихьащ. 
Мы гъэм и мэкъуа уэгъуэ ма-
зэм, нэгъуэщI лэ жьыгъэ къы-
зэрыхуагъэлъэ гъуам къы хэ-
кIыу, ар зыпэрыта IэнатIэм 
къыIукIащ икIи  КъБР-м и 
Журналистхэм я союзым и 
правленэм хэтхэм ирагъэ-
кIуэкIа зэIущIэм зэгу хьэ ны-
гъэм и унафэщIым и къу-
лыкъур пIалъэкIэ игъэ зэ-
щIэну къалэн щащIащ 
«Адыгэ псалъэ» газетым и 
редактор нэхъыщхьэ Жыласэ 
Заурбэч.

- Мэзыхьэ Борис КъБР-м и 
Журналистхэм я зэгухьэ-
ныгъэм и тхьэмадэу илъэс 

ДОМ.РФ IуэхущIапIэм и унафэщI Мутко 
Виталий хуэзащ КъБР-м и Iэтащхьэ 
КIуэкIуэ Казбек шыщхьэуIум и 29-м. Зэ-
IущIэм хэтахэр тепсэлъыхьащ Налшык 
щаухуэну зыгъэпсэхупIэхэмрэ хьэрычэт 
лэ жьыгъэм епха инфраструктурэмрэ зы-
тращIыхьыну щIыпIэхэр Къэбэрдей- 
Балъкъэрым хабзэкIэ къратыжа зэры-
хъуну щIыкIэм. 

ПСАЛЪЭМ и хьэтыркIэ, зэIущIахэр теп-
сэлъыхьащ федеральнэ мылъкум къы-
хэкIыу республикэм IуэхущIапIэ инищ щра-
щIыхьыну щIыпIэ къызэрыратынум: «индус-
триально-технологический кластер» жыхуа-
Iэр промышленностым елэжь IуэхущIапIэ 
гупщ, адэкIэ - цIыхухэм зыхуей хуэ зэу зы-
щагъэпсэхуну парк яухуэну я мурадщ, 
ещанэу - къэкIыгъэ гъуэтыгъуейхэр щагъэкI 
хадэ ящIынущ. Правительствэм и комиссэм 
и къэпщытэныгъэхэр иригъэ кIуэкIын зэри-
ухыу, унафэ пыухыкIа абыхэмкIэ къащтэ-
нущ. 

«КИФЩI-м хыхьэ щIыналъэхэм жыла-
гъуэ-экономикэ лэжьыгъэхэм зыщегъэуб-
гъуныр къэралым игъэпэрыт унэтIыны-
гъэхэм язщ. ДОМ.РФ IуэхущIапIэр куэд 
щIауэ яужь итщ а къалэныр зэригъэ зэ-
щIэным, къалэхэр псэупIэ тынш щIынри 
абы хеубыдэ. Кавказ Ищхъэрэм щызэфIах 
нэгъуэщI проект щхьэпэхэр. Федеральнэ 
мылъкур къагъэсэбэпыфын хуэдэу Iуэхур 
къызэрагъэпэщынри, инфраструктурэм 
зэрызрагъэужь облигацэхэр къыдэгъэ-

кIын ри, худэчых зиIэ ипотекэ кредитхэмкIэ 
защIэгъэкъуэнри абы хеубыдэ. Къэралым 
къы щыдгъэщхьэпэ а Iэмалхэм фейдэ 
 къы зэрытхуахьыр долъагъу: псэупIэ ятхэр 
нэхъыбэ мэхъу, къалэхэр екIуу зэлъыIуах, 
экономикэм зеужь, туристхэм я бжыгъэр 
хохъуэ. Къэбэрдей-Балъкъэрым дызэры-
дэлажьэри апхуэдэ плъапIэхэр диIэущ», - 
жиIащ Мутко Виталий. 

Республикэм иубыд щIыпIэм иджыпсту-
рей IуэхукIэ псэупIэ ухуэныгъэ лэжьыгъэ -
хэр щокIуэкI метр зэбгъузэнатIэу мин 
 340-м нэблагъэм, иджыри къэс къамы-
гъэщхьэпа щIы Iыхьэу гектари 100-м нэс 
лэжьыгъэм хэпщIа  хъуащ. Апхуэдэхэм я 
зы щапхъэщ Налшык Ки ровым и цIэр 
зезыхьэ уэрамым ирикIуэу щаухуэ Мей 
хьэблэр. 

ЗэIущIэм иджыри щытепсэлъыхьащ 
 щIыналъэм зыщызыубгъу псэупIэ, ухуэ-
ныгъэ проектхэм. 

КIуэкIуэ Казбек Мутко Виталий фIыщIэ 
 хуищIащ икIи къыхигъэщащ ДОМ.РФ 
 IуэхущIапIэм и фIыгъэкIэ республикэм 
 щIэгъэхуэбжьауэ псэупIэхэр зэрыщаухуэр. 
«Фе деральнэ мыхьэнэ зиIэ ухуэныгъэхэм 
заубгъу: школхэр, сабий садхэр, спортым, 
щэнхабзэм епха унэхэр яухуэ, псэупIэхэмрэ 
гъуэгухэмрэ къедза инфраструктурэм 
 зрагъэужь, цIыху зэхэзекIуапIэхэр зэра-
гъэпэщ. Апхуэдэ бгъэдыхьэкIэм езы ухуэ-
ныгъэ къудамэми зрегъэужь, инвестицэхэр 
къетшэлIэнымкIи щхьэпэ мэхъу», - жиIащ 
КIуэкIуэ Казбек. 

ЩIэгъэхуэбжьауэ яухуэ

Къэбэрдей-Балъкъэрым и 
журналистхэм я тхьэмадэр хах

35-кIэ лэжьащ. 1982 гъэм ще-
гъэжьауэ 2017 гъэ пщIондэ 
зэфIэкI хъарзынэхэр къигъэ-
лъагъуэу ар пэрытащ а 
 къулыкъум. Республикэм и 
журналистикэм зиужьыным 
абы хэлъхьэныгъэшхуэ хуи-
щIащ. Нобэ ар къытхэмытыж-
ми, шэч хэлъкъым, дэлэжьа 
дэтхэнэми, ар гуапэу ягу къы-
зэрагъэкIыжынум, - жиIащ 
Жыласэм икIи адэкIэ къы-
зэхуэсахэр щигъэгъуэзащ зэ-
хыхьэр зэрекIуэкIыну щIы-
кIэм.

Зэхуэсым хэтхэм фIэхъус 
псалъэкIэ захуигъэзащ 
 КъБР-м и Правительствэм и 
УнафэщIым и къуэдзэ Хъу -
бий Марат икIи фIыщIэ яхуи-
щIащ нэхъапэкIэ IэнатIэр 
езы хьэкIахэм, апхуэдэуи къы-
хигъэщащ щIэуэ хахыну 
 тхьэмадэм зэгухьэныгъэм и 
лэжьыгъэр егъэфIэкIуэным-
кIэ, зегъэужьынымкIэ къалэн 
пыухыкIахэр къызэры пэ щы-
тыр.

- Республикэм и гъащIэм 
журналистхэм увыпIэшхуэ 
щывоубыд, фэ жыджэру 

фыхэтщ къэралым щекIуэкI 
эко номикэ, социальнэ, поли-
тикэ Iуэхухэм икIи ахэр зы-
хуэдэр нахуэу утыку къыво-
хьэф. КъулыкъущIэхэмрэ 
къы зэрыгуэкI цIыхухэмрэ зэ-
пызыщIэр, республикэм и 
унафэщIхэм ирагъэкIуэкI 
Iуэху псори жылагъуэм я деж 
нэзыхьэсыр фэращ, жур-
налистхэрщ. Махуэ щIагъуэ 
дэмыкIыу фэрэ дэрэ лэжьы-
гъэ IуэхукIэ дызэрохьэлIэ икIи 
си нэгу щIокI фи IэщIагъэм 
фыхуэпэжу, Iэзагъышхуэ 
къэвгъэлъагъуэу абы фы зэ-
рыпэрытыр. Нобэ гъащIэм 
езым и хабзэ пыухыкIахэр 
къытхуегъэув, дэ абыхэм 
 задедгъэкIун хуейщ, дызэ-
къуэту зы мурадым ды хуэ-
мыкIуэмэ, зыри къыдэхъулIэ-
нукъым. Дзэ Iуэху хэхар 
щекIуэкI зэманым щытыкIэр 
зыхуэдэм и пэжыпIэр къэ-
зыгъэлъагъуэ хъыбархэр фэ 
цIыхухэм я деж нывохьэсыф. 
А псом къищынэмыщIауэ, сэ 
къыхэзгъэщыну сыхуейщ фи 
махуэкъэс лэжьыгъэмкIэ фэ 
тхыдэ къызэрывгъэщIыр. 

ГурыфIыгъуэ, дэрэжэгъуэ 
фиIэу, фи унагъуэкIи зэIу зэ-
пэщыгъэ фыщымыщIэу адэ-
кIи лэжьыгъэ купщIафIэ еф-
хьэкIыну си гуапэщ, - жиIащ 
абы.

УФ-м и Журналистхэм я 
 союзым и секретарь Шафир 
Тимур къыхигъэщащ зэхуэ-
сым мыхьэнэшхуэ зэриIэр, ар 
зэгухьэныгъэм и Къэбэрдей-
Балъкъэр къудамэр, адрей 
щIыналъэхэми хуэдэу, жы-
джэру лэжьыгъэм хэша зэры-
хъум и щыхьэту зэрыщытыр 
къигъэлъагъуэу. Абы жиIащ 
«Урысейм и Журналистхэм я 
союз» урысейпсо жылагъуэ 
зэгухьэныгъэм и Къэбэрдей-
Балъкъэр щIыналъэ къуда-
мэм и тхьэмадэу къагъэлъэ-
гъуа Жыласэ Заурбэч и кан-
дидатурэмкIэ зэрыарэзыр 
икIи и къалэнхэр нэгъэсауэ 
зэрызэфIихыфынум шэч 
къызэрытрамыхьэр. 

- УФ-м и Журналистхэм я 
союзым Iуэхугъуэ пыухыкIа-
хэм теухуауэ проект лэжьы-
гъэшхуэхэр ирегъэкIуэкI. Ахэр 
хуэунэтIащ журналистхэм я 

гъащIэмрэ IуэхущIафэхэмрэ. 
Апхуэдэхэщ, псалъэм пап-
щIэ, журналистикэм и вете-
ранхэм дэIэпыкъуэгъу яхуэ-
хъуныр, щытыкIэ гугъу къиху-
та IэщIагъэлIхэр дэIыгъыныр, 
я Iэзагъэм зегъэужьыныр, 
щIэныгъэм хэгъэхъуэныр, ху-
дэчых зэмылIэужьыгъуэхэр 
яIэныр, нэгъуэщIхэри. Догу-
гъэ нобэрей зэIущIэм иужь -
кIэ а проектхэр фи республи-
кэми жыджэру щыгъэзэщIа 
хъуну. Дэ псоми фIыуэ къыд-
гуроIуэ щIыналъэ къудамэм и 
унафэщIу хахынуми зэгу хьэ-
ныгъэм и правленэм хэты-
нухэми лэжьыгъэшхуэ къа-
зэрыпэщылъыр, - къигъэлъэ-
гъуащ Шафир Тимур.

АдэкIэ зэIущIэм хэтахэм 
зэдэарэзыуэ «Адыгэ псалъэ» 
газетым и редактор нэ-
хъыщхьэ Жыласэ Заурбэч 
«Урысейм и Журналистхэм я 
союз» урысейпсо жылагъуэ 
зэгухьэныгъэм и Къэбэрдей-
Балъкъэр щIыналъэ къуда-
мэм и тхьэмадэу хахащ. Ап-
хуэдэуи ягъэбелджылащ 
щIы налъэ къудамэм и прав-
ленэм, и кIэлъыплъакIуэ-
къэп щытакIуэ органым хэты-
нухэри. 

Жыласэ Заурбэч зэIущIэм 
хэтахэм фIыщIэ яхуищIащ 
дзыхь къызэрырагъэзам пап-
щIэ. Абы жиIащ къалэныш-
хуэхэр къазэрыпэщытыр икIи 
игъэбелджылащ зэгухьэны-
гъэм и щIыналъэ къудамэм и 
пэублэ лэжьыгъэу зэфIа-
гъэкIын хуейхэр.

Зэхуэсым щагъэлъэпIащ 
республикэм и журналисти-
кэм зэфIэкI лъагэхэр къы-
щызыгъэлъагъуэ IэщIагъэлI-
хэр. УФ-м и Журналистхэм я 
союзым и щIыхь тхылъхэмкIэ 
ягъэпэжащ «Адыгэ псалъэ» 
газетым и редактор Шал 
Мухьэмэд, «Къэбэрдей-Балъ-
къэр» КъТК-м и унафэщI Ко-
наревэ Наталье, «Терек-1» 
 газетым и корреспондент 
 КIуантIэ Замирэ, Урысейпсо 
къэрал телерадиокомпанием 
и Къэбэрдей-Балъкъэр къу-
дамэм и унафэщI-редактор 
Сурженкэ Людмилэ, «Совет-
ская молодежь» газетым и 
лэжьакIуэ Чомаевэ Гульнарэ 
сымэ.

ЩХЬЭЩЭМЫЩI  Изэ.
Сурэтхэр  Къарей Элинэ 

трихащ.

Сабий мин 12-м щIигъум
зыщагъэпсэхуащ

КЪЭРЭШЕЙ-ШЭРДЖЭС. Сабий мин  12-м щIи-
гъум республикэм и гъэмахуэ лагерхэм зыща-
гъэпсэхуащ. Япэу путёвкэхэр яIэрыхьащ СВО-м 
хэтхэм я унагъуэхэм, ЛНР-мрэ ДНР-мрэ къикIа-
хэу КъШР-м щыпсэухэм, сабий зеиншэхэм, зи 
узыншагъэм сэкъат иIэхэмрэ унагъуэ дэхуэха-
хэм щыщхэм рэ.

МЫ гъэм республикэм къыщызэрагъэпэщат 
 сабий лагери 105-рэ, абыхэм ящыщу къалэм 
адэкIэ щыIэу 7-м зэманыр щагъэкIуащ сабий 
 мини 3-м щIигъум, махуэ школ лагерхэу 96-м 
щыIащ сабий мини 6-м щIигъу. Сабий зэчиифIэ 
мини 3-м нэблагъэм, еджэнымкIэ, спортымкIэ, 
творчествэмкIэ ехъулIэныгъэ зиIэхэм, зыщагъэп-
сэхуащ Домбай, Архъыз, Теберда щIыналъэхэм. 
Апхуэдэуи 2023 гъэм лэжьэн щIидзащ «Движение 
первых» зэщIэхъееныгъэм и лагерым, КъШР-м 
Егъэ джэныгъэмрэ щIэныгъэмкIэ и министер-
ствэм и Аграрно-технологие колледжым щылажьэ, 
зыщагъэпсэху и лагерым. 

Къэрэшей-Шэрджэсым я нэгу зыщрагъэужьащ, 
я узыншагъэр щрагъэфIэкIуащ Луганск ЦIыхубэ 
Республикэм щыщ сабий 759-м. Дзэ Iуэху хэхам 
хэтхэм я унагъуэхэм я сабий 40-м щIигъум зы-
щагъэпсэхуащ Анапэ.

Республикэм и махуэр 
1997 гъэм ягъэувауэ щытащ, 
Къэбэрдей-Балъкъэр щIы-
налъэм и КонституцэщIэр 
къызэращтам къыхэкIыу. А 
махуэм цIыхухэм зрагъэ-
гъэп сэху икIи гуфIэгъуэ зэ-
хыхьэ куэд къызэрагъэпэщ.

ФОКIАДЭМ и 1-м КъБР-м и 
Правительствэм и Унэм къэ-
рал дамыгъэхэмкIэ щагъэ-
пажэнущ зи зэфIэкIкIэ адрей-
хэм къахэщхэр. Курыт школ-
хэм гъэ еджэгъуэр зэрауб-
лэжымрэ КъБР-м и 
Къэ ралыгъуэм и махуэмрэ 
ятеухуа зэхыхьэхэр екIуэкIы-
нущ. Налшык къалэм дэт 
Лъэпкъ  музейм къыщызэ-
Iуахынущ «Илъэсхэмрэ цIыху-
хэмрэ» сурэт гъэлъэгъуэны-
гъэр. 

Къэбэрдей-Балъкъэр Рес-
публикэр илъэси 100 щри-
къум къызэIуаха павильоным 
фокIадэм и 8-м щегъэжьауэ 
30 пщIондэ щекIуэкIынущ 
«Го родские летописи» гъэ-
лъэгъуэныгъэр. А пIалъэм 
къриубыдэу Налшык къалэм 
и Къэбэрдей уэрамым и лъэс 
лъагъуэми къыщызэIуахы-
нущ «Налшык» зыфIаща 
выставкэр.

ФокIадэм и 9-м республи-
кэм и щыхьэрым Iуэхугъуэ 

Дохутырым и фэеплъ скульптурэ ягъэувынущ

Махуэшхуэ зэхыхьэхэр
 дахэ зыбжанэ щекIуэкIынущ: 
гъуазджэм и лэжьакIуэхэм 
Театр ЩхъуантIэм зыкъыща-
гъэлъэгъуэнущ («Си лъахэ, си 
республикэ» пшыхьым), Нал-
шык ипподромым шыгъажэ 
щызэхэтынущ.

Къалэм и жыг хадэхэмрэ 
зыгъэпсэхупIэхэмрэ къы щы-
зэ рагъэпэщынущ Налшык и 
махуэмрэ Къэбэрдей-Балъ-
къэрым и Къэралыгъуэм и 
махуэмрэ ятеухуа зэхыхьэхэр.

Махуэшхуэм къалэ аттрак-
ционхэмрэ зоопаркымрэ 
пщIэншэу лэжьэнущ. 

ФокIадэм и 9 - 10-хэм Аб-
хъазым и утым, «Курортный» 
скверым, Къэбэрдей уэра-
мым театрхэм я артистхэр 
хэту «Насыпым и къалэ» 
фестивалыр щекIуэкIынущ, 
кино щагъэлъэгъуэнущ Къэ-
бэрдей уэрамымрэ «Курорт-
ный» скверымрэ. 

ФокIадэм и 10 - 11-хэм лъа-
къуэрыгъажэкIэ къызэдэжэ-
нущ. «Кавказ Ищхъэрэм ис 
лъэпкъхэм я зэныбжьэгъу-
гъэ» зыфIаща а зэхьэзэхуэр 
екIуэкIынущ Урысейм велос-
портымкIэ и чемпионатым 
хыхьэу. 

ФокIадэм и 16 - 17-хэм Зэ-
гурыIуэныгъэм и утым удз 
гъэгъахэм я фестиваль щыIэ-
нущ. 

ФокIадэм и 23-м къалэм и 
еплIанэ гуэлым деж «Унагъуэ 
зэхуэсхэр» зыфIаща нэгу-
зыужь Iуэхур къыщызэра-
гъэпэщынущ.

ФокIадэм и 23 - 24-хэм 
 «Курортный» скверым Нал-
шык и зыгъэпсэхупIэхэм теу-
хуа гъэлъэгъуэныгъэ къыщы-
зэIуахынущ, фильмыжьхэр 
щагъэлъэгъуэнущ, пща фIэ-
хэм я зэпеуэ щекIуэкIынущ.

ФокIадэм и 27-м «Налшык» 
зыгъэпсэхупIэм пшыхь ще-
кIуэкIынущ республикэм 
узыншагъэр щрагъэфIакIуэ, 
зыщрагъэгъэпсэху и Iуэху-
щIапIэхэм я лэжьакIуэхэм 
 папщIэ.

Жэпуэгъуэм и 8-м Абхъа-
зым и утым къыщызэрагъэ-
пэщынущ Къэбэрдей -Балъ-
къэрым и мэкъумэшыщIэхэм 
я зэфIэкIхэр щагъэлъагъуэ 
выставкэ.

Жэпуэгъуэм и 14 - 15-хэм 
Абхъазым и утым «Гастро-
фест» фестивалыр щыIэнущ.

КЪАНЩАУЭ Мэлычыпхъу.

Республикэм и Iэтащхьэ Темрезов Рашид жиIащ 
узыншагъэр щрагъэфIакIуэ лагерхэр ерыс-
къыхэкIкIи медицинэ IуэхутхьэбзэхэмкIи тэмэму 
къызэрызэрагъэпэщар. «Си фIэщ мэхъу апхуэдэу 
зызыгъэпсэхуахэм къаруущIэ яхэлъу гъэ еджэ-
гъуэщIэр зэрыщIадзэжынур, щIэныгъэм зэрыхуэ-
пэбгъэнур», - дыщIигъуащ Iэтащхьэм и пса-
лъэхэм. 

Пыхусыхум щызыхъумэ
хущхъуэхэкIхэр

АДЫГЕЙ. Республикэм къыIэрыхьащ балигъ-
хэмрэ сабийхэмрэ пыхусыхум щызыхъумэ 
 вакцинэ хэлъхьэгъуэу 102700-рэ. Адыгейм 

 узыншагъэр хъумэнымкIэ и министр Мерэты-
къуэ  Рустем зэрыжиIащи, ахэр хуагуэшащ 
 зратыпхъэ медицинэ IуэхущIапIэхэм. 

ПЫХУСЫХУМ зэрыпэщIэт Iуэхур ублэн зэры-
хуейм щытепсэлъыхьащ щIыналъэм Узыншагъэр 
хъумэнымкIэ и министерствэм. 

Мерэтыкъуэ Рустем медицинэ IуэхущIапIэхэм я 
дохутыр нэхъыщхьэхэм здепсалъэм, къыхигъэ-
щащ иджырей вакцинэр пыхусыхур зэуалIэхэр 
гъэмэщIэнымкIэ сэбэп зэрыхъур, сымаджэ хъуам 
ар тыншу зэрыщхьэщихыр.

ЗэIущIэм къыщаIэта Iуэхухэм ящыщщ ныб-
жьышхуэ зиIэхэмрэ ныкъуэдыкъуэхэмрэ я нэIэ 
 тетыныр республикэм къызэрыщызэгъэпэщар.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

УЭРДОКЪУЭ  Женя.

«Адыгэ псалъэ» газетым и лэжьакIуэ Шал Мухьэмэд УФ-м и 
Журналистхэм я зэгухьэныгъэм и щIыхь тхылъыр кърат.



Тхыдэм зи цIэр
къыхэна щIэныгъэлI

Зыгъэхьэзырар 
ЩХЬЭЩЭМЫЩI Изэщ.

ЦIыхум къамыщIэ щэху щыIэкъым.
Лъэпкъ Iущыгъэ:

Иджыблагъэ хьэршыр зыдж 
щIэныгъэлIхэм щIэи гъуни зимыIэ 
уа хэм «къыхэпсысыкIыу» къаху-
тащ гравитациер къэзыгъэхъу 
«хы -сыджхэм» ящыщу, езы еджа-
гъэшхуэхэми зэрыжаIэу, «ма-
къышхуэ зэщIэгъуагъуэ» къэзы-
гъэщIхэр.

«ГРАВИТАЦИЕ» (латин псалъэщ, 
gravis-хьэлъэ) жыхуаIэр пкъахуэ 
псын щIэхэр нэхъ домбейхэм зэ ры-
зыщIашэ къарур арауэ куэдым 
 хуагъэфащэ. Уеблэмэ физикэм зэ-
ры хурагъаджэ тхылъхэми дыщро-
хьэлIэ: «ЩIым и гравитацием ад-
рей пкъыгъуэхэр (цIыхухэри, хьэп-
шып хэри, къинэмыщIхэри) и кум 
ирилъафэ щIыкIэу зыщIешэ» жы-
хуиIэ псалъэхэм. 

АтIэми, «гравитацие» зыфIаща 
къару къызэрымыкIуэр къызы хэ-
кIыр нэхъ гурыIуэгъуэ къытщызы-
щIу нобэр къыздэсым еджа-
гъэшхуэ-хэм я нэхъыбэм къалъытэр 
щIэ ныгъэм и унэтIыныгъэ телъы-
джэу Эйнштейн Альберт зэхилъхьа 
«Относительностым и теорие» 
зыфIащарщ. Абы зэригъэувымкIэ, 
гравитацием и IункIыбзэIухым щы-
лъы хъуапхъэр «зыщIешэ» псалъэм 
и Iэхэлъахэркъым, атIэ «щIегъап-
хъуэ-ирешэкI» жыхуаIэм и гъунэрщ. 

Мыдрейуэ

КъэхутэныгъэщIэм иужь ита аст-
рономхэм нэхъапэм зэрыжаIамкIэ, 
ищхьэкIэ зи гугъу тщIа «макъыш-
хуэ» къэунэхункIэ хуей щыхъунур 
ма щэ кIыфI абрагъуэрэ иныщэу 
тIур, мыпIащIэурэ, хьэршым щы зэ-
хыхьэжхэм дежщ. 

The Guardian газетэм а Iуэхум теу-
хуауэ зи тхыгъэ къытехуам зэрытри-
гъэчыныхьымкIэ, кIэи-пэи зимыIэ 
уахэм зэман пыухыкIам къриубы -
дэу къыпхыпсыкIыу къахута хы- 
 сы дж хэр - IэмалыфIщ вагъуэ 
лэкъумх эм (галактикэхэм) я куры-
купсэм зыщызыгъэпщкIу мащэ 
кIыфIхэм я Iэгъуэблагъэм къы-
щекIуэкIхэр зэгъэщIэнымкIэ.

Астрономхэм зэрыхуагъэфащэм-
кIэ, мащэ кIыфIхэр къашэч и лъэ-
ныкъуэкIэ дэ дызэгъэщIылIа Ды-
гъэм нэхърэ хуэдэ мелуан, уеблэмэ 
мелард бжыгъэкIэ нэхъ хьэлъэщ, 
къызэралъытэмкIи ахэращ галак-
тикэхэм хыхьэ вагъуэхэм зыщы зэ-
щIакъуэу зыр адрейм епхауэ зы -
щы зэтраIыгъэнымкIэ щхьэусыгъуэ 
нэхъыщхьэу къэуври (я курыхым 
 зэ ры зыщагъэпщкIум къыхэкIыу). 
Ар  щ хьэкIэ дэнэкIэ щыIэ мащэ 
кIыфI  ри зэрынэрымылъагъуу къо-

Си тхылъ гъэтIылъыгъэхэм къахэзгъуэтэжащ 1998 гъэм 
къыдэкIа зы «Нур» журнал. Абы ит тхыгъэхэр сфIэгъэщIэ-
гъуэну щIэзджыкIыжурэ, си нэр хуэзащ зауэм хэта, лэжьы-
гъэм и ветеран, илъэс куэдкIэ щIэблэм щIэныгъэ егъэ-
гъуэтыным зи гуащIэшхуэ хэзылъхьа, балъкъэр лъэпкъыр 
зэрыгушхуэ Чеченов Щэмил и зы тхыгъэ. ПщIэшхуэ хуащIу 
ди республикэм иса а цIыху гуапэм, Iущым, гъэсакIуэ нэ-
сым и жьауэм щIэту еджахэр куэд мэхъу. Сэри сащыщщ 
абыхэм. «Дадэ лIыхъужь» фIэщыгъэм щIэту Щэмил «Нур» 
журналым и щIэджыкIакIуэ цIыкIухэм папщIэ игъэхьэзыра 
тхыгъэр ди газетым еджэхэри хуейуэ къэслъытащ. Сыту 
жыпIэмэ, къэралым и хуитыныгъэр къэзыхьыжахэм ящы-
щу къэнэжар мащIэ дыдэщ.

1944 ГЪЭМ и мэлыжьыхьым, пщэдджыжьым жьыуэ ди 
хэщIапIэм къэкIуащ тIасхъэщIэх гуп, гвардием и капитан По-
ликарповыр я унафэщIу. Абыхэм яхэтт Гъурф Бориси. Мис абы 
щыгъуэ дэри япэ дыдэу дызэрихьэлIэри, дызэрыцIы хуащ. 
Дызэхэкуэгъуу къызэрыщIэкIам тIуми дамэ къыттригъэкIат. 
КъыпфIэщIынт, зауи бани щымыIэжу, ди Хэкужь дыкъэкIуэ-
жауэ.

АрщхьэкIэ, зауэр екIуэкIырт, ар иухыным зы илъэс псо иIэт. 
Люблин къалэр бийм къытетхыжа нэужь, дэ Вислэ псым и Iу-
фэм зыщыдгъэбыдащ. Абдежым мазэ бжыгъэкIэ дыIусащ 
нэмыцэхэр псым къызэпрыдмыгъэкIыжу. ФокIадэм унафэ 
къытIэрыхьащ Вислэ дызэпрыкIыу бийм и тIасхъапIэр къэт-
хутэн хуейуэ. Ар икъукIэ къалэн хьэлъэт, псэзэпылъхьэпIэт. 
Абы къыхэкIыу тIасхъэщIэх ягъэкIуэнухэр къыхахащ езыхэм 
яфIэфIу. Зы цIыху закъуи хагъэзыхьакъым.

ТIасхъэщIэх кIуэну хуейхэр мымащIэу къыщIэкIащ. А 
гупышхуэм и унафэщIу ягъэуващ Гъурф Борис. Псым щызэп-
рыкIыну жэщыр ирагъэхьэлIащ пшагъуэ Iув телъу. Ди за-
уэлIхэр щэхуу Вислэ зэпрыкIри, километр 20 хуэдизкIэ ихьащ 
нэмыцэхэм яубыда щIыпIэм. 

Жэщихрэ махуихкIэ къэтащ Гъурфым и гупыр. Ар икъукIэ зэ-
ман кIыхьт, пэжыр жысIэнщи, къагъэзэжынуи дазэрыщыгу-
гъыж щыIэтэкъым. Ауэ сыт хуэдэу кIыхьу къэмытами, абыхэм 
тэмэму зрагъэщIащ бийм и къарур здынэсри, ахэр дэнэ деж 
тэмэму игуэшами. Абыи къыщынакъым, зы нэмыцэ фельд-
фебелрэ зы сэлэтрэ гъэру къыздахури къэкIуэжащ, зы цIыхуи 
яхэмыщIауэ.

Ди тIасхъэщIэххэр Вислэ къыщызэпрыкIыжым бийм 
 къищIэри, Iэщэу яIэ псомкIи къахэуэу щIидзащ. Дунейм теттэ-
къым зэрыпщIэн Вислэ зэрыщыту шыуаным иту къэкъуалъэу 
фIэкIа. Гъурфым и гупым къахьа хъыбархэм мыхьэнэш хуэ 
иIащ ди дзэр Вислэ зэпрыкIыу бийм удын ирадзынымкIэ. Абы 
щыгъуэ Гъурфми абы и гъусахэми дамыгъэ лъапIэхэр къра-
тауэ щытащ.

ШЭРЭДЖ  Дисэ.

Къэбэрдей-Балъкъэр 
Рес публикэм къэрал 
кIуэцI IуэхухэмкIэ мини-
стру щыIэ, полицэм и ге-
нерал-лейтенант Павлов 
Василий къипщытащ  Нал-  
шык къалэ и Московс кая 
уэрамым ведомствэм и 
псэупIэ унэ щаухуэм лэ-
жьыгъэр зэрыще кIуэ-
кIыр. 

АР КъБР-м щыIэ МВД-м 
еухуэ «Жылагъуэ хабзэр 
къызэгъэпэщын, щIэпхъа-
джагъэм пэщIэтын» фе-
деральнэ программэм 
ипкъ иткIэ, зытеухуэжари             
я лэжьакIуэхэм щыпсэун 
унэ иратынырщ. Къатибгъу 
хъу, метр зэбгъузэнатIэ 

Адыгэбзэр джыным, абы зиу-
жьыным елэжьа щIэныгъэлI цIэры-
Iуэхэм ящыщщ Естественнэ щIэны-
гъэхэмкIэ Урысей академием, ЩIэны-
гъэхэмкIэ Куржы академием я ака-
демикыу щыта, Кавказыр зыджхэм я 
Европей зэгухьэныгъэм хэта, Кав-
казыр джыным хуищIа хэлъхьэны- 
гъэ иным папщIэ дунейпсо саугъэ- 
тыр зыхуагъэфэща, КъБР-м щIэны-
гъэхэмкIэ щIыхь зиIэ и лэжьакIуэ 
 Къумахуэ Мухьэдин Iэбубэчыр и 
 къуэр (1928 - 2008). БзэщIэныгъэлI цIэ-
рыIуэм, профессорым, лингвист-тео-
ретик лъэщым, кавказыбзэхэр джы-
нымкIэ IэщIагъэлI телъыджэм зэ-
фIиха лэжьыгъэшхуэхэмкIэ и цIэр ди 
лъэпкъ щIэныгъэ тхыдэм къыхэнащ. 
Мы махуэхэм ирохьэлIэ Къумахуэ 
Мухьэдин къыщалъхуар. 

КЪУМАХУЭ Мухьэдин Лэскэн ЕтIуанэ 
къуажэм къыщалъхуащ. Абы и адэ-анэ 
Iэбубэчыррэ Куэзэрэ я лъэкIыныгъэ 
псори ирахьэлIащ я бынхэу Башир, 
МуIэед, Тосэ, Анусэ, Мухьэдин, Мура-
дин сымэ лъэпкъ гъэсэныгъэ екIу халъ-
хьэным, щIэныгъэрэ IэщIагъэрэ 
 ира гъэгъуэтыным. Къумахуэхэ я уна-
гъуэм тхылъым, еджэным пщIэ щиIэу 
щытти, зэщхьэгъусэхэм я щIэблэр абы 
хуаущийуэ къагъэтэджырт. Быным зэ-
рахуэхъуэпса псоми хунэсакъым Iэ-
бубэчыр. 1941 гъэм къэхъея Хэку 
 зауэшхуэм япэу кIуахэм ящыщащ ар 
икIи абы и губгъуэхэм и псэр щитащ. Ар 
удынышхуэу зытехуа унагъуэм куэд 
дэмыкIыу нэгъуэщI гуауи къатепсы-
хащ: МуIэед зэуэзэпсэу дунейм ехы-
жащ. Сабий нэхъыжьхэм фIэкIа дэIэ-
пыкъуэгъу къызыхуэмына Куэзэ и пщэ 
къыдэхуащ къалэн гугъу дыдэ: быныр 
лъэ быдэкIэ гъащIэм хэгъэувэныр. Ар 
хулъэкIащ адыгэ бзылъхугъэ гуа-
щIафIэм. Къыхуэна и бынитхум ящы- 
щу дэтхэнэми гъэсэныгъэфI яхилъхьэ-
фащ анэм, къинэмыщIауэ, щIэныгъэ 
нэхъыщхьэ, IэщIагъэ яригъэгъуэтащ. 
Башир экономикэм хуеджащ, щIэ-
ныгъэмкIэ доктор, профессор хъуащ, 
«КъБР-м щIэныгъэхэмкIэ щIыхь зиIэ и 
лэжьакIуэ» цIэр къыфIащащ. Зэшып хъу-
хэу Тосэрэ Анусэри КъБКъУ-м щIэ ныгъэ 
нэхъыщхьэ щызрагъэгъуэтащ. Быным я 
нэхъыщIэ Мурадин МКъУ-м ядернэ фи-
зикэмкIэ и факультетыр  къиухащ, щIэ-
ныгъэхэмкIэ докторщ. Дунейпсо цIэ-
рыIуагъ Мурадин къыхуихьащ «Къума-
хуэм и эффект» цIэр щIэ ныгъэ дунейм 
щызыгъуэта и къэхутэ-ныгъэм. Абы 
щхьэкIэ ар тIэунейрэ ягъэ лъэгъуауэ 
щытащ Нобель и цIэкIэ щыIэ дунейпсо 
саугъэтыр къратыну. Рентген оптикэм-
кIэ Москва дэт институтым и унафэщIу 
илъэс куэдкIэ лэжьащ Му радин. 

Къуажэм дэт курыт школыр фIы ды-
дэу къиуха нэужь, Мухьэдин щIэ тIыс-
хьащ Тбилиси дэт къэрал университе-
тым, кавказыбзэхэм щыхуеджэну. Ар 
ехъулIэныгъэкIэ 1952 гъэм къэзыуха 
адыгэ щIалэм бгъэдэлъ щIэныгъэм хи-
гъэхъуэну Москва кIуащ икIи щIэтIыс-
хьащ СССР-м ЩIэныгъэхэмкIэ и Ака-
демием БзэщIэныгъэхэмкIэ и инсти-
тутым и аспирантурэм. Къумахуэм 
 иригъэкIуэкI къэхутэныгъэхэм бзэщIэ-

ныгъэм и унэтIыныгъэ зыбжанэ къы-
зэщIаубыдэрт. Абы куууэ иджырт Кав-
каз Ищхъэрэм щыпсэу лъэпкъхэм я 
бзэхэр, абыхэм я грамматикэм и тео-
риехэм япыщIа Iуэхугъуэхэр, бзэхэр зэ-
рызэхэлъхэм зэщхьу яхэлъхэмрэ зэщ-
хьэщыкIыныгъэу яIэхэмрэ иубзыхуу. 
Апхуэдэу ар хуабжьу дахьэхырт бгы-  
рыс лъэпкъхэм я IуэрыIуатэхэм, цIыхубэ 
эпосхэм, лъэпкъ щэнхабзэхэм. А къэ - 
х у тэныгъэ гъэщIэгъуэнхэр, купщIа фIэ-
хэр я лъабжьэу, Къумахуэм игъэхьэзы-
ращ и япэ щIэныгъэ лэжьыгъэр - кан-
дидат диссертацэр икIи ар ехъулIэ-
ныгъэкIэ пхигъэкIащ. «Адыгэбзэхэм я 
зэгъэпщэныгъэ-тхыдэ фонетикэр» къэ-
хутэныгъэ лэжьыгъэ хьэлэмэтым куэд 
дэмыкIыу къыкIэлъыкIуащ доктор 
 диссертацэ купщIафIэр. Ар тещIы-       
хьауэ щытащ абхъаз-адыгэ бзэ гупым 
щыщу шэрджэсыбзэхэм (адыгэбзэ- 
хэм) я зэхэлъыкIэм, я грамматикэхэм.        
А монографием пщIэшхуэ щиIащ щIэ-
ныгъэ дунейм. Псом хуэмыдэжу 
хьэлэмэтт Мухьэдин и къэхутэныгъэхэу 
кIуэдыжауэ тлъытэ убыхыбзэм теу-
хуахэр. Абы иджыжар убыхыбзэм и 
 закъуэтэкъым, атIэ а лъэпкъым и гъа-
щIэм щыщ куэди наIуэ къищIат. А 
къэхутэныгъэм тещIыхьащ Къумахуэм 
и тхылъ гъэщIэгъуэныщэу, зи хуэдэ 
иджыри щымыIэу ябж «Убыххэр: 
Тхыдэр. Бзэр. IуэрыIуатэр». Абы иужь-
кIэ Къумахуэр ялъытэу хуежьащ убых-
хэм я тхыдэмкIэ, бзэмкIэ, щэнхабзэмкIэ 
щIэныгъэшхуэ зыбгъэдэлъ IэщIагъэлI 
щэджащэу. 

ЗэфIэкIышхуэхэр къызыкъуэкIа адыгэ 
щIалэр СССР-м ЩIэныгъэхэмкIэ и 
 Академием БзэщIэныгъэхэмкIэ и ин-
ститутым кавказыбзэхэмкIэ, компара-
тивистикэмкIэ и къудамэхэм зэман 
куэд кIэ щылэжьащ, и къэхутэныгъэ лэ-
жьыгъэхэм пищэу. 1991 гъэм ар ягъэу-
ващ компаративистикэмкIэ и къуда-
мэм и унафэщIу икIи илъэс 15-м нэскIэ           
а къулыкъум пэрытащ.

А лъэхъэнэм Къумахуэм и зэфIэкIхэм 
къэралпсо цIэрыIуагъ къыхуахьат. ЩIэ-
ныгъэлIыр ирагъэблагъэрт дунейпсо 
щIэныгъэ конгрессхэм, симпозиумхэм, 
конференцхэм, нэгъуэщI зэхуэсхэм. 
Мызэ-мытIэу ар къыщыпсэлъащ Па-
риж, Лондон, Оксфорд, Берлин, Мюн-
хен, Бамберг, Марбург, Стамбул, Анка-
ра, Бухарест, Сан-Себастьян къалэ-          
хэм щекIуэкIа дунейпсо щIэныгъэ зэ-
хыхьэхэм я утыкушхуэхэм. Абыхэм 
Къу махуэм дапщэщи наIуэ къыщи-
щIырт иригъэкIуэкIа къэхутэныгъэ 
 хьэ лэ мэтхэм къарикIуахэр. А зэхуэсхэм 
 къекIуалIэ щIэныгъэлIхэр щIэхъуэп-
сырт Къумахуэм хуэдэ профессор 
цIэрыIуэ я щIыпIэ еджапIэ нэхъыщ-
хьэхэм щеджэ студентхэм я пащхьэ 
къыщыпсэлъэну. Къэхъурт ар хамэ 
 щIы пIэхэм апхуэдэ IуэхукIэ щрагъэ-          
благъэ. 1991 - 1998 гъэхэм Мухьэдин 
 щри гъэджащ Швецием и Лунд къа-    
лэм дэт университетым. Профессор 
Вамлинг и гъусэу а илъэсхэм абы итхы-
гъащ щIэныгъэ монографиеу 2.

«Лунд университетым щIыхь зиIэ и 
профессор», «Тбилиси къэрал универ-
ситетым щIыхь зиIэ и профессор» цIэ 
лъапIэхэр зыхуагъэфэща щIэныгъэлI 

щыпкъэм еш имыщIэу зэфIихащ кав-
казыбзэхэм я ухуэкIэм, зэхэлъыкIэм 
ехьэлIа къэхутэныгъэ хьэлэмэт куэд. 
Ахэр я лъабжьэу Къумахуэ Мухьэдин и 
къалэмыпэм къыпыкIащ щIэныгъэ лэ-
жьыгъэу 200-м щIигъу. Ахэр къы-
щыдэкIащ ди къэралми хамэ щIыпIэ-
хэми. Абы и япэ тхылъхэм ди анэдэлъ-
хубзэр джыным и щIэныгъэ лъабжьэр 
ягъэтIылъауэ жыпIэ хъунущ. Абыхэм 
 къакIэлъыкIуащ адыгэбзэхэм я 
иджырей щытыкIэм ехьэлIа къэхутэ-
ныгъэ лэжьыгъэхэр. Апхуэдэхэщ, пса-
лъэм папщIэ, «Адыгэбзэхэм я морфо-
логиер», «Адыгэбзэхэм я псалъэ зэ-
хъуэкIыкIэр», «Адыгэбзэхэм я функцио-
нальнэ стилистикэр», нэгъуэщIхэри. 
Къумахуэм и монографиехэу «Адыгэ 
IуэрыIуатэм и бзэр», «Нарт эпосыр. 
Бзэмрэ щэнхабзэмрэ», «Адыгэ эпосым 
и лексикэр. Тхыдэ-щэнхабзэ Iуэху гъуэ- 
х эр» жыхуиIэхэм щызэпкърыхащ адыгэ 
лъэпкъ IуэрыIуатэмрэ «Нарт» эпосым-
рэ япкърылъ бзэ-щэнхабзэ хьэлэмэ-
тагъ хэр.

ИригъэкIуэкI егъэджэныгъэ, къэ хутэ-
ныгъэ лэжьыгъэхэм къадэкIуэу, Къу-
махуэ Мухьэдин ядэлажьэрт щIэныгъэ 
гъуэгум техьагъащIэ IэщIагъэлI ныб-
жьыщIэхэм. Абы игъэхьэзыращ щIэ-
ныгъэм и кандитатхэр, докторхэр. Ап-
хуэдэу Къумахуэр хэтащ анэдэлъхубзэр 
джыным, абыкIэ тхылъхэр къыдэгъэ-
кIыным епха проектышхуэхэм. Ар щы-
тащ «Адыгэ (Шэрджэс) ЩIэнгъуазэ», 
томитI хъууэ къыдэкIа «Къэбэрдей-
Шэр джэсыбзэ» тхылъхэм я редактор 
нэхъыщхьэу, «Адыгэ псалъалъэр» зэ-
хэзыгъэува щIэныгъэлI гупым яхэтащ.

Лъэпкъ бзэщIэныгъэм и зэфIэувэ-
ныгъэм, зыужьыныгъэм зи гъащIэр 
хуэзыгъэпса щэныгъэлI щэджащэт, хэ-
кулI нэст Къумахуэ Мухьэдин Iэбубэ- 
чыр и къуэр. Сыт хуэдэ лъэхъэни абы и 
щIыбагъ къыдэтащ и унагъуэ дахэр: и 
щхьэгъусэ Зарэрэ и бынхэмрэ. Зарэрэ 
Мухьэдинрэ илъэс куэдкIэ щызэ дэ-
лэжьащ ЩIэныгъэхэмкIэ Урысей Ака-
демием БзэщIэныгъэхэмкIэ и инсти-
тутым, тхылъ зыбжани зэдатхащ. 
Абыхэм я бынхэу Заремэрэ Русланри, я 
адэ-анэм я щапхъэм тету, щIэныгъэ-
хэм я доктор хъуахэщ.

Щалъхуа жылэри, республикэри, 
къэралри зэрыгушхуэщ Къумахуэ Iэбу-
бэчыррэ Куэзэрэ я къуэхэм я гъащIэ 
купщIафIэр. Абыхэм я зэфIэкI лъагэхэр 
лъэпкъ щIэныгъэм и хэлъхьэныгъэш-
хуэщ.

 ЖЫЛАСЭ  Маритэ.

МафIэс шынагъуэ

Краснодар крайм хыхьэ Ге-
ленджик къалэм и хьэблэхэм 
ящыщ зым мафIэсышхуэ 
къыщыхъуащ. Гектар 1,5-рэ 
хъу щIыIэнэщIэм ит удз гъу-
жахэм къыщIэна мафIэм 
апхуэдизкIэ псынщIэу зеу-
бгъу ри, махуитI хъуауэ яхуэ-
гъэувыIэркъым. 

ЩIЫНАЛЪЭМ и оперативнэ 
штабым къызэритамкIэ, ма-
фIэр нэсащ Iэгъуэблагъэм 
щыIэ бгым и щхьэми, мафIэс-
гъэункIыфIхэм я лэжьыгъэр 
зы дакъикъи зэпамыгъэууэ 
мэ лажьэ. Iуэхур гугъу къа-
щещI жьапщэ зэрыщыIэми 
щIыпIэм и зэхэлъыкIэр гугъуу 
зэрыубзыхуами.

Геленджик къалэм и уна-
фэщI Богодистов Алексей и 
телеграм напэкIуэцIым щы-
жиIащ мафIэсым щIына-
лъэшхуэ къызэрызэщIиубы-
дар - ар гектари 118-м нэсащ. 
МафIэсыр гъэуфIынкIыным 
кърашэлIащ техникэ 80-м 
щIи гъу, абы хэтщ цIыху 441-рэ.

Урысейм къэхъукъащIэ 
къызэрымыкIуэхэмкIэ и ми-
нистерствэм и пресс-IэнатIэм 
къызэритамкIэ, мафIэсыр 
щекIуэкIым ягъэкIуащ зэ 

Астрономхэм  яхуэмыух  «хъыбар»

нэ, къызыхаутIыпщыкI нэхур къазэ-
ры IэщIэмыкIыфым къыхэкIыу. 

«А псоми ятетщIыхьмэ, икъу-сы-
къужкIэ дызыгъэгушхуэ хъыбар 
хьэ лэмэту къыщIэкIащ гравита-
цием и зыкъэгъэлъэгъуэкIэм теу-
хуауэ иджыблагъэ къытIэрыхьар, - 
жеIэ ищхьэкIэ зи гугъу тщIа 
къэхутэныгъэхэр езыгъэкIуэкIахэм 
яхэта, США-м и Теннеси штатым 
щыIэ Нэш вилл къалэм Вандерби-
льт и цIэр зезыхьэу дэт еджапIэ 
нэхъыщ хьэм щылажьэ, физикэ 
щIэныгъэхэмкIэ доктор Тейлор Сти-
вен. - Ди лъэIукIэ, къэрал зэ мы-
лIэужьыгъуэхэм я астрофизикхэм, 
зым  къехъулIам адрейр щымы-
гъуазэу, ирагъэкIуэкIа къэпщытэ-
ныгъэхэм къазэрырикIуамкIэ, абы 
ипэкIэ зэи къы дэмыхъулIауэ дызы-
гъэгуфIа Iуэ хугъуэ бэлыхьу къытху-
щIэкIащ гравитацием и хысыдж 
гуэрэн Iуву хьэршым, и щIыпIэ нэхъ 
пхыдза ды дэхэри хэту, къипсып-
сыкIхэр зы хуэ дэр зэхэдгъэ кIы-
фыным хуэгъэзауэ иджыблагъэ 
 къахутахэр». 

Квантыр зи джэлэс физикэм ири-
лажьэхэм я нэхъыбэм къызэра-
лъытэмкIэ, гравитациер щIэныгъэ 
и лъэныкъуэкIэ зэрыщыIэм тегъэ-
щIапIэ нэхъ хуэхъуфыну щытыр хы-
сыдж щIыкIэу уахэм щызелъатэ 
пкъа хухэм (гравитонхэм) ар къы-
зэрагъэхъурщ. Апхуэдэхэм грави-
тоныр нэхъ ирагъэщхь электро- 
малъхъэдис губгъуэм къыщыхъу 
зэпекъур «къэзыгъэубэлэц» зэщIэу-
зэ да маскъалхэу хьэлъагъэ лъэпкъ 
зимыIэ «бозон», «фотон» пкъы-
гъуэжьейхэмрэ электро и лъэны-

къуэкIэ зэщIэузэда пкъахуэжьей-
хэу «кварк», «электрон», «мюон», 
«тау-лептон» зыфIащахэмрэ. Арщ-
хьэкIэ, пкъы зиIэ псоми къап-
кърыкIауэ я зэхуаку, щIэпхъуэ-къа-
гъэзэжми, щы зелъатэу дэтынкIэ 
 хъуну зыхуа гъэфащэ «гравитон» 
пкъыгъуэ жьейхэр щыIэми-щымыIэ-
ми щIэ ны гъэм иджыри къыздэсым 
къы хуэхутакъым.

Мыдрейуэ, щIэныгъэлI гъуэ-
зэджэу тхыдэм къыхэна Эйнштейн 
Альберт и акъыл зэрыхуэкIуауэ, кIэи 
пэи зыдамылъагъу дыкъэзыухъу-
реихь къэухьым е нэгъуэщIу жы тIэ-
мэ вагъуэ зэхуаку щIэншэм (прос-
транствэм) пкъырэ пцIэрэ зиIэ гуэр 
къызэрыщыхутэу, абдежым, и Iэхэ-
лъахэр лъэныкъуэ псомкIи иригъэIу-
шэкIрэ зэпишу, зэхъуэкIыныгъэхэр 
къыщегъэхъу, зэманыр зэрыще-
кIуэкI ми зыщрегъэхъуэж. Нэгъуэ-
щIу жытIэмэ, пкъырэ пцIэрэ зиIэм 
къыщыхутэ щIэншэр зэблешри, 
абы къыщекIуэкI зэманри, дызэсам 
елъытауэ, нэхъ псынщIэ е нэхъ жьа-
жьэ ещI.

ТIэкIу япэ дилъэдэнщи (дэ ды зэ-
регупсысу), астрофизикхэм зэте-
мы хуэу алъандэрэ къабжа а еп-
лъыкIитIри зэман гуэр дэкIмэ, зэ-
хаухуанэ щIыкIэу, зэхагъэхьэ жы-
пэнри зыхуэIуа щыIэкъым, Iэнкун 
къэзыщIа я иужьрей къэхутэны-
гъэхэм къарикIуэнкIэ хъунум ятет-
щIыхьмэ. Ауэ, ар итIанэщ…

Эйнштейн и дежкIэ къедгъэ зэ-
кIыжмэ, щIэншэри зэманри зэдарэ-
зэгуэгъущ, зы жыпхъэм зэдимытрэ 
чэсей пIэтепхъуэм хуэдэу, яшэщI-
ирашэкIи зэхуалъэфэси хъууэ. АтIэ-

ми (апхуэдизу лантIэу а тIур щы-
щыткIэ), абыхэм, иджырей 
щIэныгъэлI хэми зэрагъэувауэ, 
зызэ ра дзэ-зыкъызэрадзэкIми, «хы -
сыдж-толъкъунхэми» зыкъыща Iэ-
тыфынущ. ПIэтепхъуэм, щаутхы-
ныпщIкIэ, макъ зэрыригъэщIым 
ещхьу, пкъырэ пцIэрэ зиIэ гуэрым 
зыхэт къэухьым, псынщIагъэшхуэ 
щызэрихьэу, щигъэубэлэцкIэ, къы-
щекIуэкI зэманри и пIэ щрегъэкI, а 
псом я лъэужьуи хысыдж-толъ-     
къунхэу дэнэ лъэныкъуэкIи щызэб-
грыкIхэр къыщегъэхъу. 

КъызэрекIуэкIам 
дыпхыплъыжмэ

АтIэми, гравитацием и къэкIуэ-
кIэу апхуэдэ «зэщIэскъыскъэкIэ» 
щIэи гъуни зыдамылъагъу уахэм 
щы IэнкIэ зэрыщыхъуным щIэны-
гъэлI хэр 1910 гъэхэми зэдегуп-
сысат. АрщхьэкIэ, ахэр, гравита-
цием и хысыджхэр, алъандэрэ 
къэу быдыгъуей дыдэу зэрыщытам, 
Iэмэпсымэу къыхуагъэсэбэпахэри 
зэ рыхуэмыIэкIуэлъэкIуам къыхэ-
кIыу, зи гугъу тщIыхэм хуэдэ зэры-
щы Iэм япэ дыдэу гу щылъатар, 
дызэплъэкIыжынщи, илъэси 8 къу-
дей ипэкIэщ. 

Iэмалу къыхуагъуэтари къызэ ры-
мы кIуэщ. «Ар сыт?» - жыфIэрэ, фы-
 щIэупщIэмэ, зи зэхэлъыкIэм ней-
трон пкъахуэжьейхэр щебэкI пуль-
сархэр (чыным хуэдэу, хуабжьагъэ 
ин дыдэ зезыхьэу зызыхъуэж джэ-
лэсым екIэрэхъуэкI, зи лъэщагъкIэ 
«малъхъэдис губгъуэ» абрагъуэ 
къэзыгъэщI вагъуэхэр) къызэрагъэ-
сэбэпарщ. Нэхъ IупщIу къыхэдгъэщ-
мэ, абыхэм къапкърыуцIыщхъукI 
ра дио-хысыджхэм, зы мащIэкIэ 
 нэхъ мыхъуми, зэрызахъуэжым ищ-
хьэ кIэ зи гугъу тщIа нано-герц лъэ-
щапIэм (NANOGrav) и фIыгъэкIэ 
зэшэлIа хъуа щIэныгъэлIхэр, илъэс 
бжыгъэм къриубыдэу, ди планетэм 
адэкIэ-мыдэкIэ щыщыIэ радиоте-
лескоп куэдыкIейхэмкIэ зэрыкIэ-
лъып лъарщ.

Пульсархэм радио-хысыджхэу 
къы зыхаутIыпщыкIхэр апхуэдизу 
зэ   кIэлъыгъэкIуарэ зэгъэкIуауэ зэ-
ма ным щызэкIэлъыхьащи, абы хэм 
(пульсархэм) нэхърэ нэхъ «сыхьэт» 
зэтекIыгъуейрэ нэхъ пэжрэ щIэи 
 гъуни зимыIэ уахэм къыщомы-
гъуэтыфыну апхуэдэщ. А хьэл-щэ-
ныр зэраIэм щыгъуазэ астрофизик-
хэр, щIыхьэху щIыкIэу зэгурыIуэри, 
илъэс 15-м и кIуэцIкIэ, увыIэгъуэ 
ямыIэрэ темызашэу, кIэлъыплъащ 
Шыхулъагъуэ (Млечный путь) ва-

гъуэ лэкъумыр (галактикэр) зи хэ-
щIапIэ пульсар 67-м къапкърыпсыкI 
радио-хысыджхэу секундэм и ме-
лард Iыхьэм къриубыдэу мащIэ 
 ды дэу фIэкIа зызымыхъуэжхэм я 
къэкIуэкIэм.

Апхуэдэ щIыкIэм тетущ NANOG 
rav лъэщапIэм дзей щIыкIэу зэри-
шэлIа щIэныгъэлIхэм зэрызэхуа-
хьэсыфар (щыхьэт зэдытехъуэн 
 хуэдизу) щIэншэмрэ абы сыт и 
щIыскIи гуэпха зэманымрэ грави-
тацием и хысыджхэу частота лъахъ-
шэ дыдэ зезыхьэхэр куэдыкIейуэ 
хьэршым зэрыщыIэм теухуауэ 
«мил лисекунд» пульсархэм «къыж-
раIа» тIэкIур… 

КъыздикIыр

Гравитацием и апхуэдэ къэкIуэ-
кIэу гу зылъатахэм щхьэусыгъуэ 
хуэ хъуу езы щIэныгъэлIхэм я нэ-
хъыбэм мызэкIэ къагъэлъэгъуар 
галактикэ къэс я кум зыщызы-
гъэпщкIуу хуагъэфащэ мащэ 
кIыфIхэрщ. Нэхъ IупщIу дытеп сэ-
лъыхьмэ, зыхыхьэ вагъуэ лэкъум-
хэр щызэлъэIэскIэ, езыхэри, гува-
щIэхами, зэжьэхэуэн хуей зэры-
хъурщ. АрщхьэкIэ, зи гугъу тщIы 
лэжьыгъэм пэрыта щIэныгъэлIхэм, 
зэрызэщхьэщыкI щымыIэми, абы 
теухуауэ нэгъуэщI Iуэху еп лъы кIэ-
хэри яIэщ. 

Апхуэдэхэм къызэралъытэмкIэ, 
гравитацием и хысыджхэу мы 
 лъэхъэнэм щыхьэт зытехъуахэр, 
зызэ хуа хьэсыжауэ, къапкърып сы-
кIынкIэ хъунущ, «дунейр къызэри-
гъэ щI рэ» зэрыжаIэу, хьэршым 
къыще кIуэкIа нэгъуэщI зэжьэ-
хэуэныгъэ аб рагъуэхэми къари-
кIуахэм. Псалъэм папщIэ, «Къы-
зэщIэлындэкIэ Ин» (Большой 
взрыв) зыфIащу астрономхэм 
иджыри къыздэсым я Iупэ темыкI 
«щхьэлажьэ» къы зэ рымыкIуэм 
къытхуихьахэри хэту…

Гу лъытапхъэщ, апхуэдэ бгъэ ды-
хьэкIэри куэдым уезыгъэгупсыс 
 телъыджэлажьэу зэрыщытым. Сы-
ту жыпIэмэ, абы къикIыр аращи, 
Ды къэзыухъуреихь къэухь абра-
гъуэр (Вселеннэр) къызэригъэщIрэ 
дэкIауэ къабжа илъэс мелард              
13,8-м къриубыдэу абы галактикэу 
щызэжьэхэуамрэ щызэхыхьэжам-
рэ я бжыгъэм гъуни-щIэи иIэкъым. 
Ауэ щыхъукIи, абыхэми адрейхэми 
лъэхъэнэ кIыхьым къриубыдэу ап-
хуэдиз «Iэуэлъауэ» къыщагъэхъе-
якIэ, дэтхэнэми и чэзум къып къ-
рыпсыкIыу лъэныкъуэ псомкIи 
 щы  зэбграгъэкIа хысыджхэр ды-
зэрыт зэманми къы зэ рыт лъэ-
Iэсыфынур шэч къызыту мыхьэнщ, 
къыщыхъуа щIыпIэхэр, ди нобэми-
ныжэбэми, зэрытпэжыжьащэм 
къы хэкIыу.

КЪУМАХУЭ  Аслъэн.

Урысейм щIыхь зиIэ и 
гупыр, Шостакович Дмит-
рий и цIэр зезыхьэ Санкт-
Петербург ака демическэ 
филармо нием и академи-
ческэ симфоние оркест-
рыр шыщ хьэуIум и 29, 30 
махуэхэм концерт щитын 
папщIэ Налшык къэкIуащ. 
Пшыхьхэр теу хуащ гупым и 
художественнэ унафэщI, 
УФ-м и цIы хубэ артист 
Темыркъан Юрэ и ныб-
жьыр дыгъэгъа зэм и 10-м 
илъэс 85-рэ зэрырикъум. 
Концертхэм ипэ къихуэу 
«Азимут» хьэ щIэщым и 
зэIущIапIэм ще кIуэкIащ 
ахэр зы хэт а пресс-конфе-
ренц. 

САНКТ-Петербург и ака де-
мическэ филармонием и ху-
дожественнэ унафэщIым и 
къуэдзэ, и дирижёр нэ хъыщ-
хьэ, УФ-м и цIыхубэ артист 
Алексеев Николай, филар-
монием и директор Черка-
сов Илья, Чайковский Пётр 
и цIэр зезыхьэ XVII лъэп-
къыбэ зэ хьэзэхуэм (2023) 
щытекIуа пианист цIэрыIуэ 
Папоян Илья сымэ зыхэта 
зэIущIэр къызэ Iуи хащ икIи 
иригъэкIуэкIащ  КъБР-м 
щэнхабзэмкIэ и министр 
Къу махуэ Мухьэдин. Хьэ-
щIэхэр журналистхэм яри-
гъэцIыхуа иужь, абыхэм 
епсэ лъылIэну Iэмал яритащ 
прессэм и лэжьакIуэхэм. 

ЗыщIэупщIэхэм япкъ иткIэ 
Алексеев Николай жиIащ 

Темыркъан  Юрэ  и  фIыгъэкIэ

куэд щIауэ гу пыр Налшык 
къэкIуэну зэрыхуейр, абы 
ехьэлIауэ мызэ-мытIэу Те-
мыр къан Юрэ  рэ абырэ зэ-
рызэп сэлъар, Iуэхур зэфIы-
хьэ щыхъум ирихьэлIэу ко-
ронавирус уз зэрыцIалэр 
къэхъейуэ я лъэр зэриубы-
дар. «Мис иджы дызэхэ-
зекIуэ зэры хъужрэ Китайм 
дыщыIащ, махуэ 11-м къри-
убыдэу  концертибл щыттащ. 
Абы къыкIэлъыкIуэу Сочэ 
дыщыхьэщIащ, иджы Нал-
шык дыщыIэщ. Япэу ды-
къакIуэу аращ, ауэ мыиужь-
рейуэ къыщIэкIыну си гуа-
пэщ», - жиIащ Алексеевым. 
Абы къыхигъэщащ Юрэ и 
фIыгъэкIэ Налшыки абы и 
цIыхухэри фIыуэ зэрилъэ-
гъуар, маэстрэр и анэм 
 къы щепсалъэкIэ и макъыр 
щабэ хъууэ, и нэгум гуфIэ 
 кърихыу зэрыщытар нобэми 

и нэгу зэрыщIэтыр.
Ятыну концертхэм я 

програм мэм щыщIэупщIэм, 
пшыхьхэм ехьэлIа «щэху» 
псори утыку къищIыну хуея-
къым, ауэ жиIащ Чайков-
ский Пётр, Рахманинов Сер-
гей, Брамс Иоганнес сымэ я 
Iэдакъэ щIэкIхэр зэрыщыIу-
нур. Апхуэ дэуи къыхигъэ-
щащ оркест рым щыщу цIыху 
93-рэ Налшык зэры щыIэр. 

Темыркъан Юрэ гъунэгъуу 
зэ рицIыхур къыхэщащ Чер-
касов Илья зэрызыхуагъэза 
упщIэм и жэуапми. «Музы-
кант цIэрыIуэ куэдым Iуэху 
ядэсщIащи, Хьэту и къуэ 
Юрэ хуэдэу узыдэлэжьэну 
тынш  яхэтакъым. Сыт хуэдэ 
Iуэхуми ехьэлIауэ уепсэлъэ-
ну гухэхъуэщ абы, зыхи-
мыщIыкI зэрыщы мы Iэм 
къыхэкIыу», - жиIащ Черка-
совым. 

«Лауреат ущыхъуа зэхьэ-
зэхуэмрэ оркестрым и кон-
цертхэмрэ зэрызэкIэлъы-
кIуэм уригъэзэшакъэ?» - 
жаIэу щеупщIым, Папоян 
Илья жиIащ ди къэралым и 
гуп нэхь лъэрызехьэ ды-
дэхэм ящыщ зы оркестрым 
и гъусэу концертхэр итыныр 
къыте хьэлъэн дэнэ къэна и 
гум жьы абы зэрыдри-
гъэхур. «Налшык хуабжьу 
сигу ирихьащ, зып лъы хьа-
кIуэ дыздаша Шэрэдж 
аузым нэри пэри яхь, ап- 
хуэдизкIэ дахащэщи. Iуащ-
хьэ махуэ лъапэ дашэну         
дыкъагъэгугъащи, къурш 
иджы сы зэрищыпэлъагъум 
нэхъри си гухэхъуэр ягъэба-
гъуэ. ЖыпIэнурамэ, фи лъа-
хэм теухуауэ си гум къ-
инэжынур куэду, къы-
тезгъэзэну си нэ къыщIы-
хуикIын Iэджэ иджы ри 
щыслъагъуну къысщохъу», - 
жиIащ щIалэщIэ зэчии-
фIэм. 

Маэстрэм и илъэс 85-м 
ехьэ лIауэ щытынущ оркест-
рым дяпэкIи итыну концерт-
хэр, Темыркъан Юрэ и ор-
кестрымрэ Урысейм и Япэ 
симфоние оркестрымрэ я 
прог раммэхэри. Апхуэ-             
дэщ дыгъэгъазэм ира-
гъэкIуэкIыну траухуа «Гъуаз-
джэм и утыку» щIымахуэ 
лъэпкъыбэ фес тива-                      
лыр, 1999 гъэм езы Темыр-
къаным къызэригъэпэ-           
щар. 

ИСТЭПАН  Залинэ. 

мин 12-м щIигъу къызэщIэ-
зыубыдэ унэм хэтынущ фэ-
тэри 144-рэ. 

Унэр хьэзыр хъуауэ, 
иджыпсту йолэжь абы 
 къедза щIыпIэр зэпэщ 
щIы ным, лифтхэр, газ, 
псы, уэздыгъэ, нэгъуэщI Iэ-
мэпсымэхэр зыхуей хуэ-
гъэзэным. Апхуэдэуи яужь 
итщ унэр тыным ехьэлIауэ 
зыхуеину тхылъхэр гъэ-
хьэзырным. 

КъБР-м щыIэ МВД-м и 
лэжьакIуэхэу чэзум щыт-
хэм фэтэрхэм я IункIыб-
зэхэр иратыну я мурадщ 
мы гъэм къриубыдэу. 

А махуэ дыдэм Павлов 
Василий щыIащ республи-
кэм Къэрал кIуэцI Iуэху-
хэмкIэ и органхэм я вете-
ранхэм я советым. Абы 
лэжьапIэ пэшхэр зыхуей 
зэрыхуагъазэм зыщигъэ-
гъуэзащ.

 
УАРДЭ  Жантинэ. 

Мы гъэм
ятынущ Дадэ  лIыхъужь

лъэтэгъуэм псы тонн 270-рэ 
щIыпIэм нэзыхьэсыфыну Бе-
200 кхъухьлъатэ лъэщыр.

МафIэм исыр удз гъуарщ, 
хэкIуэда щыIэкъым, ухуэны-
гъэхэми зэран яхуэхъуакъым.

ШыщхьэуIум и 31,
махуэку

1971 гъэм Къэбэрдей-Балъ-
къэрым Октябрь Революцэ 
орденыр къратащ.

1902 гъэм къалъхуащ фи-
лологие щIэныгъэхэмкIэ док-
тор, профессор, адыгэбзэр 
джы ным хэлъхьэныгъэшхуэ 
хуэ зы щIа Турчанинов Геор-
гий.

1928 гъэм къалъхуащ пси-
хологие щIэныгъэхэмкIэ док-
тор, профессор, УФ-м щIэны-
гъэмкIэ щIыхь зиIэ и 
лэжьакIуэ КIытIэ Ахьмэд.

1928 гъэм къалъхуащ АР-м 
щIыхь зиIэ и сурэтыщI Иуан 
Аслъэн.

Дунейм и щытыкIэнур

«pogoda.yandex.ru» сайтым 
зэритымкIэ, Налшык уэфIу 
щыщытынущ. Хуабэр махуэм 
градус 28 - 30, жэщым  градус 
17 - 21-рэ щыхъунущ.

Ди  нэхъыжьхэр

Пресс-конференц

Япэ
итахэр

Дунейм 
щыхъыбархэр

Уэр нэхъ дахи
сэ згъуэтынщ

«Махуэкум»  и  къыдэкIыгъуэр  зыгъэхьэзырар  ЧЭРИМ  Марианнэщ.

Мамлюкхэм  я  кIуэдыжыгъуэр

ФокIадэм и 1-м щегъэжьауэ

Дэ илъэс къэс дигу къыдогъэ-
кIыж 1779 гъэм Къурей губгъуэм 
деж адыгэ пщы-уэркъхэм ящыщ 
куэд зэтраукIауэ зэрыщытар. А 
тхыдэ напэкIуэцIым хэщIыны-
гъэкIи гущIэгъуншагъэкIи ещхьщ 
нобэ зи гугъу тщIы, «БыдапIэ лъы-
гъажэ» цIэмкIэ тхыдэм къыхэна 
гузэвэгъуэр. 

МЫР къыщыхъуар 1811 гъэм гъат-
хэпэм и 1-рщ. Сэлим Езанэмрэ Ту-
мэнбейрэ я зэпэщIэтыныгъэр зэ-
риухрэ лIэщIыгъуэ бжыгъэ дэкIат. 
Мысырым тепщэгъуэр тыркухэм 
щаIыгът, ауэ Кавказым икIа мам-
люкхэм хуэмурэ унафэр зыIэра-
гъэхьэжри, я пщIэри дэуеижат. 
Iуэхур апхуэдэу екIуэкIащ Мысы -
рым и тепщэу Мухьэмэд Алий Пащэ 
жыхуаIэ албан лъэпкъым щыщыр 
ягъэувыху. Хъыбарым кIэщI зед-
гъэщIынщи, мамлюкхэм я пашэ 
Шэхьин-бей Iэлфий Инджылызри 
Тыркури къигъэдэIуауэ, тепщэгъуэр 
зыIэригъэхьэжын гугъэ иIэт. Му-
хьэмэд Алий ар идэнкIэ Iэмал иIэ-
тэкъыми, сулътIаным деж лIыкIуэ -
хэр иутIыпщурэ, тепщэгъуэр къы-
зыIэщIинащ. ЗэгурымыIуэу къы-
хуадэнутэкъыми, езы Шэхьин-беи 
абы и жьауэм щIэт мамлюк эмир-
хэми екIуж зищIри, и къуэр Хьи-
джазым щригъажьэ пшыхьым хьэ-
щIэ лъапIэу иригъэблэгъащ. Шэ-
хьин-бей дэщIыгъут пщIэрэ щхьэрэ 
зиIэу мамлюкхэм яхэт цIыху хэ-
IэтыкIа псори. АдэкIэ къэхъуар дэ 
 нэхърэ нэхъыфIу къеIуэтэж а 
 лъэхъэнэм псэуа тхыдэтх цIэрыIуэ 
Iэл-Джэбарти: 

«Хьиджаз ежьэ зекIуэм и нэ-
хъыщхьэу Мухьэмэд Алий и къуэ 
 Тусун игъэуващ. Ар щрагъэжьэну 
махуэр Iэтауэ ягъэлъэпIэну мурад 
ящIри, псори мэрем махуэм, сы-
хьэтиплIым ирихьэлIэу пшыхьым 
 кърагъэблэгъат. 

«Пщэдей лъэс зекIуэм зынрев-
гъэхьэлIэ!» - яжриIэу, махуэкум 
 гъуом бэзэрхэр къызэхикIухьащ. 
Мамлюкхэр зи нэIэ щIэтыр Iэлфий 
Шэхьин-бей жыхуаIэрати, абы и 
 телъхьэ мамлюкхэм я дзэпщхэм, 
эмирхэм, пщыхэм тхылъымпIэкIэ 
хъыбарегъащIэ хуагъэхьащ пщэд-
джыжьым зыкърахыу быдапIэм 
екIуэлIэну, зекIуэм и пэ дыдэм иу -
вэн хуэдэу. Арати, сэфэр мазэ къи-
хьам и 6-нэ махуэм Мысырым 
щыпсэу эмирхэр я мамлюкхэр я 
 гъусэу екIуэлIащ пшыхьым. Пащэм 

деж щIыхьэхэри, кофе зэдефащ, 
зэдэгушыIащ, Мухьэмэд Алий зыми 
гурыщхъуэ иригъэщIакъым. 

Ауэрэ зекIуэр хабзэм тету йожьэ. 
Ипэ дыдэм Азун-Алий жыхуаIэ 
 эмирыр я пашэу, дулат лъэпкъым и 
дзэр кIуэрт. Абыхэм я ужьым итт 
уэлийхэр, офицерхэр, цIыху хэ Iэ-
тыкIахэр, къулыкъущIэхэр - хэт шууэ, 
хэт лъэсу, Тыркум и дзэзешэ 
 нэхъыщхьэ Ибрэхьим я пашэу. 
АдэкIэ Мысырым къашауэ щыIэ 
 зауэлIхэр кърикIуэрт. Ахэр Бабуль-
Iэхьзаб жыхуаIэ куэбжэм зэры-
фIэкIыу, Мухьэмэд Алий и телъхьэ 
Кудж Сэлихь дыхьэпIэр ягъэбыдэну 
унафэ ищIри, и мурадыр дзэм жри-
Iащ. Арати, зауэлIхэм зыкъагъазэ -
ри, и пэмрэ и ужьымкIэ куэбжитI 
гъэбыдам я зэхуакум дэту, я бгъуи-
тIымкIэ дэкIыпIэ зэвым дэубыда 
 хъуа мамлюкхэр зэтраукIэн щIа-
дзащ. 

Блынхэм, лъагапIэхэм зауэлI хьэ-
зырхэр тетт. ЗэтраукIэн щыщIадзэм, 
и лъабжьэм щыт мамлюк эмирхэм 
икIуэтыпIэ зэрамыIэр къагурыIуащ. 
Я гупэмкIэ шыхэр сатыру щигъэу-
выкIат, езыхэм зэпыу имыIэу фо чы-
шэхэр къателъалъэрт. Ищхьэм тет 
сэлэтхэми пащэм и мурадыр ящIэр-
ти, къеуххэрт. 

Эмирхэм ящыщ куэд хаукIыкIауэ 
джэлащ, къэнахэр гужьеяхэщ. 
ИтIанэ шым къепсыххэри, зэуэн 
щIадзащ. Шэхьин-бей, Сулеймэн-
бей сымэ я мамлюкхэр къабгъурыту 
хахуэу зауэрт. АрщхьэкIэ шэхэр лъэ-
ныкъуэ псомкIи къилъэтырт. Пшы-
хьым зэрыкIуа я джэдыгухэр, щы-
гъын хьэлъэхэр щахри, зэуэным па-
щащ мамлюкхэм, я сэшхуэхэр ягъа-
бзэу, ику ит пщIантIэмкIэ кIуэ тэну 
хэту. Я нэхъыбэр яхэтыжтэкъым. 
Шэхьин-бей щIым зэрытехуэу, и 
щхьэр паупщIри Мухьэмэд-Алий 
деж яхьащ, и уасэр къыIахыну. 

Бэуаб Сулеймэн и псэр къри-
гъэлыну хэту, щIэпхъуэри чэща нэш-
хуэм и блыным дэпщеяти, яу кIыу 
 къехуэхыху кIэлъыуащ. Абыи и 
щхьэр паупщIащ. Мамлюк куэд Ту-
сун-пащэ, Мухьэмэд Алий и къуэм, и 
унэм ежэлIат, дыкъегъэл жаIэу, ар-
щхьэкIэ мыбдежми щызэтрау кIащ. 

Зыми щысхьтэкъым зауэлIхэр. 

 КъаIэрыхьэ псори зэтраукIэрт, ящы-
гъыр къыщатхъырт, я губжьымрэ 
хьэкIэкхъуэкIагъымрэ мам люкхэм 
траухъуанщIэу. ЗекIуэр ягъэ дэхэн 
папщIэ, абыхэм ещхьу зызыхуэпахэр 
нэгъунэ яукIащ а махуэм. 

«Сэ сымамлюккъым икIи сы-
зауэлIкъым», - кIийрт къаубыдар. 
«Сэ а лъэпкъым сыщыщкъым», - 
жиIэрт адрейм. Ауэ лъэIуи, тхьэджи, 
гъуахъуи - зыри я тхьэкIумэм 
 ихьакъым Мухьэмэд Алий и за-
уэлIхэм, гужьеяуэ зэбгрыжахэр 
 быдапIэм и пщIантIэм и дэнэ лъэ-
ныкъуэкIэ зыщагъэпщкIуу щытми, 
къагъуэтурэ зэтраукIащ. Шэр зылъэ-
щIэмыхьар ягъэтIысащ, зекIуэм 
хэмыта Каларджий Ахьмэд-бей, Iэл-
фий Яхья-бей, Кашиф Iэл-Кабир 
Алий сыми яхэту. ЗауэлIхэм абы хэ -
ми я щыгъыныр щаудщ, канцеляри-
ем и лъабжьэм щIэт хьэпсым ира-
дзэри, я щхьэр пызупщIынур 
 къашащ. Пщэдджыжьым щIидза 
укIыр жэщ хъуху зэпыуакъым, кан-
целярием и пщIантIэм хьэдэхэр дэз 
хъуащ. ПщIэ зиIэ цIыху гуэр къызэ-
рагъуэту, и щхьэр паупщIырти, и 
пкъыр адрей хьэдэхэм хадзэрт. 
Шэхьин-бей и хьэдэр и Iэми и лъэми 
кIапсэ иращIэри канцелярием и 
пщIантIэм нэсыху ялъэфащ, шыд 
лIа ялъэф фIэкIа умыщIэну. Ар бы-
дапIэм и кIуэцIым къыщыхъуаращ. 

МыдэкIэ, куэбжэр Iуахыу зекIуэр 
къалэм къызэрыдыхьэнум пэплъэу 
щытахэм зэрыхьзэрий макъыр зэ-
рызэхахыу, гужьейхэри щIэпхъуа-
хэщ. Бэзэрым тетхэри гужьеигъуэм 
зэщIищтат. Къэхъур къагурымыIуэу, 
цIыхухэм я тыкуэныбжэхэр ягъэ-
быдэрт. Мамлюк эмирхэр зэраукIар 
къызэращIэу, мацIэм ещхьу зауэлI-
хэр абыхэм я унэм жэри, щIэлъри 
щIэсри зрахьэлIащ. 

ЗэрымыщIэкIэ щIэуэрт зэрыпхъуа-
кIуэхэр мамлюкхэм я унэми, я нэр 
къыщхьэрипхъуауэ хъунщIэхэрт, я 
цIыхубзхэм лей ирахырт, ахэр гъэру 
е щхьэгъусэ ящIыну ирашажьэрт, 
бзылъхугъэ хэIэтыкIахэм я бостей 
гъэщIэращIэхэр къытрахырт. Хьэрэ-
ми хьэлэли зымыщIэж гупым я 
щытыкIэр наIуэ къыщыхъуащ аб-
дежым. ЦIыхубзхэм я Iэпщэхъухэр 
псынщIэу кърамыхыфмэ, я Iэхэр 

 паупщIырт. ЦIыхубэр хьэщхьэрыIуэ 
хъуат, нэхъеижым пэплъэу. 

Мамлюкхэмрэ абыхэм я гъусэ 
 зауэлIхэмрэ щхьэж и унэм щыпсэу -
уэ щытат иджыри къэс. Дэтхэнэ 
эмирми езым и псэупIэ иIэжт, и 
 унагъуэр щIэсу, и Iыхьлыхэр, ишхэр, 
и махъшэхэр щиIыгъыу. Къинэ-
мыщIауэ, Iэл-Iэзхьэрымрэ Iэл-Хьу-
сэйний мэжджытымрэ я Iэгъуэбла-
гъэм деж щIы щаIэти, лъапIэу яIэ 
псори абдежым щахъумэрт. Гъунэ-
гъуу псэу дзэзешэхэм ар зэращIэм 
шэч хэлътэкъым. Ахэр къакIэ лъы-
кIуэрт, псори зэрыцIыхурт. Я деж 
еблагъэурэ хьэщIагъэ зрагъэ хырт, 
ягухэр фыгъуэмрэ бзаджагъэмрэ 
икудауэ, мамлюкхэм я мы закъуэу, 
хьэрып псоми апхуэдэут ахэр зэра-
хущытыр. Иджы я зытIы жыгъуэр 
къэсат. Псом хуэмыдэу я бампIэр 
зытрагъэзагъэр цIыхубзхэрт. Сыту 
жыпIэмэ, цIыху хэIэты кIауэ зы-
къэзылъытэжым нэгъунэ мамлюк 
цIыхубзым лъыхъу хуигъа кIуэмэ, 
 гущыкI къызэрыхуаIэр  ямыбзыщIу 
къащымэхъашэрт. Хагъэзыхьмэ, 
къэзыхъумэн гуэр езы хэм ящыщу 
къалъыхъуэрт, ар хъункIэ Iэмал 
зэримыIэр кърагъащIэу. Дунейм 
къытехьэртэкъым, мымамлюкым 
дэмыкIуэн щхьэкIэ. Ауэ щыхъукIэ, 
мамлюк нэхъыкIэ дыдэр къалъы-
хъумэ, занщIэу арэзы хъурт. 

Мухьэмэд Алий пIалъэкIэ Iэлфий 
Шэхьин-бей екIужа хуэдэу зыщи-
щIам, унэ къыдэт жаIэурэ, апхуэдэ 
цIыхубз куэд къыкъуэкIыжат. Ныса-
щIэ лэгъунэхэр лъапIэу ягъэщIэра-
щIэрт. А псор зылъагъу тыркухэр 
нэпсеягъымрэ бампIэмрэ зэгуи-
хырт. ЗакъуэтIакъуэххэщ къахэкIар я 
гъунэгъу мамлюкхэм къащхьэщы-
жауэ. 

ХъунщIэн зэраухыу, унэм щIэсхэр 
ягъэтIысырт. Апхуэдэ щIыкIэу мам-
люкхэм я унэ куэд зэхафыщIащ. «Фэ 
мамлюк фогъэпщкIу!» - жаIэурэ 
 унагъуэхэм ятелъадэрт. «Фи деж 
мамлюкхэм я хьэпшыпхэр щIэлъу 
зэ хэтхащ», - жаIэурэ ятеуэрт. А щы-
ты кIэм иту цIухубэм зы жэщ-зы ма-
хуэ ирихьэкIащ. Ахъшэрэ мылъкуу 

Ислъэмей  къуажэр  псы
зэфэнумкIэ  къызэрагъэпэщ

Гъэ еджэгъуэщIэм сыт 
хуэдэ зэхъуэкIыныгъэу пIэ-
рэ къыздихьынур? А уп-
щIэм и жэуапыр зыфIэ-
гъэщIэгъуэныр еджа кIуэ-
хэм я закъуэкъым, атIэ абы-
хэм я адэ-анэхэри, уеблэмэ 
школыр къэзыухахэри поп-
лъэ. Сыту жыпIэмэ, курыт 
еджапIэм щрат щIэны-
гъэрщ къэралым и къэ-
кIуэнури и пщэдейрей ма-
хуэри нэгум къыщIэзыгъэу-
вэр. 

БАДЗЭУЭГЪУЭМ Къэрал 
Думэр хэплъэжащ «школа-
кIуэхэр лэжьыгъэм егъэсэн 
зэрыхуейм» теухуа унафэм. 
Абы къикIыр сабийхэр, я ныб-
жьым елъытауэ, зэреджэм 
хуэдэурэ зыгуэр яхуэщIэу 
ирагъэсэну аращ. Псалъэм 
папщIэ, щеджэ классхэр зэ-
лъыIуахыу, школ пщIантIэм 
жыгхэр щыхасэу, езыхэм 
ягъэув театр теплъэгъуэхэм 
зэрыщыджэгуну щыгъынхэр 
яду, тхылъ хъумапIэхэм ядэ-
Iэпыкъуу.

«Уи сабийм зыгуэр едгъа-
щIэ хъуну?» - жаIэу, адэ-анэм 
еупщIыжын хуеинукъым дя-
пэкIэ. Къэрал Думэм и Уна-
фэщI Володин Вячеслав 
зэрыжиIэмкIэ, мы зэхъуэ-
кIыныгъэхэм щIэлъэIуар езы 
адэ-анэхэращ. «Я къэралым 
къыхуэсэбэп цIыхуу сабийр 
къагъэтэджыну хуеймэ, ар 
лэжьыгъэм щымымэхъа -
шэу, абы и мыхьэнэр къы-
гурыIуэу щытын хуейщ. Ла-
жьэурэщ цIыхум псэукIэ 
зэрызригъащIэр, гъащIэм 
хэп щIа зэрыхъур», - жиIащ 
Володиным. 

Школ программэм хагъэ-
хьэж «дзэ Iуэхум хуэгъэхьэ-
зырын» е «военная подго-
товка» жыхуаIэри. 2022 
гъэм и дыгъэгъазэм Eгъэ-
джэныгъэмкIэ министерст-
вэр арэ зы техъуащ ар зэ-
рырагъэ джыну унэтIыны-
гъэхэм: 

сатыру зекIуэн, сэлат фIэ-
хъус яхыфу егъэсэн, лъэсы-
дзэм хэт зауэлIым и Iэщэр 
къыхуэгъэсэбэпын хуэдэу, 
Ка лашников и цIэр зезыхьэ 
автоматыр егъэцIыхун, Iэ-
рыдз гранатэхэм хуэIэрыхуэ 
щIын, дзэм хэту зэуэным, 
зауэм хэту зэрызихъумэжы-

ФокIадэм и 9-м Урысейм къыщагъэлъэ-
гъуэн щIадзэнущ мы гъэм къыдэкIа «Бар-
би» фильмыр. Абы и зэранкIэми, и фIы-
гъэми, «тхьэIухуд модэм» унэтIыныгъэщIэ 
къы хыхьащ: дяпэкIэ хъыджэбз дахэу къа-
лъытэм и пщэр Барби гуащэм ейм ещхьу 
кIыхьрэ лантIэу щытын хуейщ. Апхуэдэпщэ 
пфIэту дунейм укъытемыхьамэ, ягъэ кIы-
нукъым: уи плIэмрэ уи пщэмрэ зыгъэла -
жьэ хуэм «Барби-ботокс» хыбогъэIури, зэ-
фIэкIащ. 

«БОТОКС» псалъэр ди псалъалъэм къы-
зэрыхыхьэрэ мащIэ щIа? Зи нэкIу зэлъам и 
напафэр иукъуэдиижын папщIэ зыхиIу «бо-
тулотоксин» ткIуаткIуэр къызыхэщIыкIар 
къэтщIэну и ужь дивмыгъэхьэ, къыджаIэну-
къым. Абы и дэтхэнэ лIэужьыгъуэри зэ ры-
лажьэр зы IэмалкIэщ: хуэм (мышцэм) псант-
хуэм (нервым) и унафэр зыхимыщIэжын 
хуэдэу, хуэш хагъэхьэри, шэщIа зэпыту къонэ, 
фэм зеукъуэдииж. Дытепсэлъыхьын хуей 
щIэхъуар абы щIэуэ къыхыхьа лIэужьыгъуэр 
иджы нэкIум фIэкIауэ, пщэм зэрыIэбэрщ. 
Сытми, цIыхуфэр еуэ-еуэу ягъэпщ, яшэщI, 
ядыж. Фэбжь къатехуэу абы хуэныкъуэ 
 хъуахэр щхьэхуэми, мастэ зыхаIуурэ нэхъ да -
хэ зызыщI псори нэхъ лъагъугъуафIэ хъур 
пэж? А Iуэхум уз хэзыххэм я бжыгъэр ябзыщI, 
илIыкIаIауэ дунейм къыщытрагъэхьэр за-
къуэтIакъуэххэрэщ. ЗэхъуэкIыныгъэ гуэр зы-
дэплъагъужын папщIэ, нэхъ мащIэ дыдэу, зы 
плIэм (дамащхьэм) масти 10-м нэс хэпIун 
 хуейщ. А щытыкIэр къызэрызэтенэнур илъэс 
ныкъуэ къудейщ. 

Косметолог IэщIагъэм илъэс зыбжанэ 
 ирилэжьа нэужь, гуэныхь къызэрихьым нэ-
мыщI, къилэжь ахъшэм берычэт зэры хэ-
мылъым гу лъитэу, езыми игурэ и щхьэрэ 
 зэбгъэжу, ар хыфIэзыдза хъыджэбзщ иджып-
сту зи псалъэ зэхэфхынур. КъамыцIыхун 
 папщIэ маскэ зыIуилъхьэщ, и макъыр ком-
пьютерымкIэ иригъэхъуэжри, ищIам хущIе-
гъуэжа косметологым и хъыбарыр хэIущIыIу 
ищIащ. ЗыщIигъэпщкIур гурыIуэгъуэкъэ? 
Къы зэрыхуамыгъэгъунур ещIэ, сыту жыпIэмэ, 
косметологием ахъшэшхуэ щызокIуэ. 

«Сэ дохутыр сыхъуну сыхуейуэ сыхуеджащ 
IэщIагъэм, медицинэмкIэ институтыр къэ-
зухащ, щIэныгъэ нэхъыщхьэ сиIэщ. Космето-
логхэм куэд къызэралэжьыр щыслъагъум, 
абы сыхуеджэжыным сытегушхуащ. Мазищ 
курс е абы нэхърэ нэхъ мащIэж къэбухмэ, хуит 
узыщI тхылъ къуату къыщIэкIащ. Ар къэрал 
хабзэм идэркъым, ябзыщIу аращ. Меди-
цинэм хуемыджэххауэ куэд соцIыху космето-
логыу лажьэу. Семинар гуэрхэр щыIэщ ма-
хуитI-щым зэфIэкIрэ «сертификат», улэжьэну 
хуит узыщI тхылъ къуатыжу. Уеблэмэ кос-
метологиемкIэ институт е нэгъуэщI еджапIэ 
къэбуха хуэдэу диплом къеIыпхыфынущ. 
ЦIыхухэм зыхамыщIыкI Iуэхум дзыхь хуащIри, 
зыкърагъэгъапцIэ. Хэхъуэр инщи, аращ псо-
ми косметологием зыщIратар. Махуэм мини 
150-рэ, мин 200 къыщысхэхъуа къысхуихуащ. 

Иджыпсту «моднэщ» уи дахагъэр ебгъэ-
фIэкIуэну. ЦIыхубз куэд щыIэщ я теплъэм 
арэзы къимыщIу. ЯлIхэм жрамыIэххэу, хьэгъ-
уэлIыгъуэм и пэкIэ е иужькIэ хъыджэбзхэр 
макIуэ косметологым деж. НысащIэм зыгуэр 
зригъэIэзауэ, и теплъэр ихъуэжауэ зымы-
щIэххэ лIыхэр щыIэщ. Апхуэдэу сыкъалъхуащ, 
сыт щыгъуи апхуэдэу сыщытащ жеIэри, щIа-
лэми ар и фIэщ мэхъу. 

Косметологым лэжьэн щIидза къудеймэ, 
ику иту махуэм сом мин 30 хуэдиз къехь. И 
цIэр игъэIуауэ, псори зыщIэупщIэ гуэрмэ, ма-
хуэм сом мин 500-м нэс къилэжьыфынущ. 

Къуажэр зыхуеину псымкIэ нэсу къызэгъэпэщыныр зи 
пщэ дэлъ «Исламей водосервис» IуэхущIапIэр 2014 гъэм 
къызэрагъэпэщащ. Абы я фIыгъэкIэ жылэм зыхуей 
щыхуагъэзащ псы зрикIуэ бжьамийуэ киломерти 7-м 
нэблагъэ, псыр къызыщиуда щIыпIэ щхьэхуэхэм 
 щрагъэкIуэкIа лэжьыгъэхэм я бжыгъэр 250-м щIегъу. А 
псом къыдэкIуэу, псыр къызэрыраш насосу 74-рэ яхъуэ-
жащ.

ПСЫР псом ящхьэщ. Зэпыу имыIэу ар жылагъуэ псом 
яIэрыбгъэхьэныр тыншкъым икIи жэуаплыныгъэшхуэ 
зыхэлъ Iуэхущ, ар зи фэм дэхуэ лэжьакIуэхэм фIыщIэ ин 
яхуэфащэу. Абыхэм ящыщщ IуэхущIапIэм и инженер нэ-
хъыщхьэ Къэбард Альберт, IэщIагъэлIхэу Къардэн Хьэ-
сэнбий, Щордэн Эдуард сымэ.

- А IэщIагъэлIхэм хуэдэу Iуэхум фIыуэ хэзыщIыкIрэ зи 
лэжьыгъэр тэмэму къезыхьэлIэрэ къэгъуэтыгъуейщ. Псы 
къыщIэшыпIэхэм, псы зэхуэхьэсыпIэхэм, бжьамийхэм 
 гъэмахуи щIымахуи уатеплъэкъукI хъуркъым, зыщIыпIэ              
деж псыр къыщыщиудмэ, ар къэгъуэтауэ, икIэщIыпIэкIэ 
 сэ къатхэр гъэзэкIуэжын хуей мэхъу, - жаIэ район, къуажэ 
унафэщIхэм. Псом ящхьэращи, Ислъэмей къуажэр псымкIэ 
къызэгъэпэщащ, дызыхуэкIуэ бжьыхьэ - щIымахуэ лъэ-
хъэнэм цIыхухэр щIэгузэвэн щымыIэу.

ШЭРЭДЖ  Дисэ.

ным, зауэлIхэмрэ дзэзешэ-
хэмрэ щыпсэун унэ зэтралъ-
хьэфыным, зауэ губгъуэм 
къыщысэбэпыну нэгъуэщI 
IэкIуэлъакIуагъхэм егъэсэн. 
Иужьрей зэманым абыхэм 
кхъухьлъатэзехуэ имысу яу-
тIыпщ лагъымыдзхэр ира-
гъэцIыхун мурадри хра-
гъэубыдащ. 2024 гъэм 
 фокIадэм и 1-м щегъэжьауэ 
урысей школхэм иджыпсту 
щрагъэдж ОБЖ-мкIэ дерс-
хэм я цIэр зэрахъуэкIынурэ, 
«Хэкум и шынагъуэншагъэр 
зэрахъумэ Iэмалхэм я те-
гъэщIапIэхэр» фIащынущ. 

ЗэхъуэкIыныгъэхэм я са-
тырыр къыпещэ фIыуэ 
 еджахэм дыжьын медалхэр 
ирату къызэраублэжынур. 
Ауэ зэ реджэнур нэгъуэщIущ: 
«Еджэ ныгъэм къыщигъэ-
лъэгъуа ехъулIэныгъэхэм 
 папщIэ 2-нэ нагъыщэ зиIэ ме-
даль». Ар иратынущ зи аттес-
татхэм «4» нагъыщэу тIу 
 нэхърэ нэхъыбэ имытхэм, ад-
рейхэр «5» защIэмэ. 

ПэщIэдзэ классхэм щIэс-
хэр школым ерыскъы пщтыр-
кIэ щагъашхэу къаублэжы-
нущ фокIадэм и 1-м ще-
гъэжьауэ. Вице-премьер 
 Голиковэ Татьянэ зэ ры жи Iэм-
кIэ, абы къызэщIиубыдэнущ 
сабий мелуани 7, 7-рэ. 

«ДяпэкIэ 1 - 4 классхэм 
щIэс сабийхэм школ шха -
пIэм пщэдджыжьышхэ е 
 шэджагъуашхэ щIащыфы-
нущ, - жиIащ премьер-ми-
нистр Мишустин Михаил. - 
 ШколакIуэхэм ирагъэшхыну 

ерыскъыр узыншэу, къэуат 
щIэлъу, IэфIу щытын хуейщ. 
ФокIадэм и 1-м щегъэжьауэ 
дэтхэнэ щIыналъэм ит 
 урысей школми а Iуэхум 
текIуэдэну мылъкур Iэрыхьэ-
нущ». 

2023 гъэм щегъэжьауэ 
егъэджэныгъэм къыщагъэ-
нэIуэнущ «дыщэ стандарт» 
зыфIаща, школыр къэзыуха 
дэтхэнэ зыми бгъэдэлъы -
пхъэ щIэныгъэм и мардэр.         
А зэхъуэкIыныгъэхэр уней 
школ хэми ялъэIэсынущ. Абы 
къикIращи, егъэджэныгъэм-
кIэ министерствэм и пщэ 
 делъхьэж къэрал програм-
мэхэр, еджакIуэхэр зэре-
джэну тхылъхэр зытхынухэм 
ятеухуа унафэр къищтэну. 
2022 гъэм дыгъэгъазэм и 31 
пщIондэ ятха еджакIуэ 
тхылъхэр илъэситхум и 
кIуэцIкIэ фIэкIа лэжьэжыну-
къым. Иджыри къэс езы 
школхэм къыхахыну хуитащ 
зэреджэну программэхэри 
Iэмэпсымэхэри. А хуиты-
ныгъэр абыхэм дяпэкIи къы-
хуагъэнэнущ, ауэ програм-
мэхэм ярыт щIэныгъэр 
 къэ ралым къыбгъэдэкIыу 
щытынущ. КъинэмыщыIауэ, 
гу лъытэ хуащIынущ еджа -
кIуэ тхылъхэм ярытымрэ 
ЕГЭ-м къыхэхуэ упщIэхэмрэ 
зэтехуэу щытыным. Тхыдэр 
зэрырагъэджынур Прези-
дентым и дэIэпыкъуэгъу 
 Мединский Владимиррэ 
МГИМО-м и ректор Торкунов 
Анатолийрэ ягъэхьэзыра 
 тхы лъыщIэхэмкIэщ. 

Ауэ езы косметологхэм я лэжьыгъэм тра-
гъэкIуадэр мащIэ дыдэщ. НэкIум и теплъэр 
зыхъуэж «филлерхэр» е «гиалурон фIэIупс» 
хуэдэхэр абыхэм я лIэужьыгъуэ нэхъ пудкIэ 
яхъуэж. Абы зэраныгъэ куэд дыдэ къешэ. Сэ 
мыпхуэдэу къысщыщIауэ щытащ. НэкIущ -
хьэр нэхъ ин сщIырэ пэт, лъынтхуэм сы жьэ-
хэуэри… Лъынтхуэм узэрыжьэхэуар занщIэу 
плъагъуркъым. Арати, «некроз» жыхуаIэм 
хуэдэ къеуэлIащ сызэIэза хъыджэбзым. Кос-
метологием ар хьэлъэ дыдэу къыщалъытэ 
узщ. Хъыджэбзыр тхьэусыхэри, куэд дыдэрэ 
дызэрызелъэфащ. ЦIыхугъэ мымащIэ сиIэщ 
анализи нэгъуэщIи ямыщIу, цIыхум къеузыр 
зэхамыгъэкIыу, Iуэхум и ужь ихьэу. Езэгъыну 
пIэрэ мыпхуэдэ наркоз хуэпщIыну, псалъэм 
папщIэ? Абы елIэлIэххэркъым. «Литоксация» 
(щэр къызэрыдах Iэмал) жыхуаIэм илIыкIыпа 
щыIэщ. Иджыри къэхъури? И Iупэхэр ин 
 ищIыну къэкIуащ, псалъэм папщIэ, хъыджэб-
зыр. Ауэ Iупэр ирегъэщIри, абы нэкIущхьэр 
емыкIужу къыщохъу е и пэр иныIуэу къыфIощI. 
ЦIыхум зэ зрегъэIэзэ косметологри, ар хьэл 
 хуохъу хуэм-хуэмурэ. «Уэ иджыри мыхэр пщIа-
мэ, нэхъ дахэж ухъунут», - къыжраIэ, нэхъыбэм 
утрагъэгушхуэ. Си щхьэкIэ, ди щIыналъэм 
(хъыджэбзыр Дагъыстэным щыщщ) зы кос-
метолог искъым къыуихьэлIа пкъахуэм и зэран 
къыумыкIыжынкIэ шэсыпIэ иувэфыну. Гува-
щIэхами, узым хуэмыкIуэжын зыри яхэткъым. 
Асыхьэтым къыпщымыщIIами, илъэс зыб-
жанэ дэкIмэ, зыкъыуигъэщIэжынущ а къып-
халъхьам. 

Косметологиер IэщIагъэ нэгъэса хъуакъым 
иджыри. Япэ къэсыр иролажьэ абы. Зэман 
дэкIа нэужь, теплъэ зэбгъэгъуэтам зехъуэж. 
Мыпхуэдэ Iэмал щыIэщ, псалъэм и хьэтыркIэ: 
операцэ уамыщIу, пэр нэхъ цIыкIу пщIы хъууэ, 
«гиполитикхэр» къагъэщхьэпэу. Апхуэдэ Iэ-
малкIэ зыгуэрым и пэр хуахъуэжати, ира-
хьэлIапхъэр дахэ-дахэу къабжатэкъым. Пэр 
цIыкIу ящIауэ аратэкъым, ар къызыхэщIыкIа 
хъыщтыр (хрящ) нэхъ мащIэ ящIат. Сытми, 
пэм и ныкъуэр имыIэжу аращ цIыхум абы 
иужькIэ. Хъыджэбзым и пэм и ныкъуэр гуахри, 
лъагъугъуей хъуауэ щытащ. Куэд дыдэм къа-
щощI апхуэдэу: нэхъ дахэ хъуну щыгугъыу, ауэ 
щыхъукIэ, фаджэлыджэ дыдэ хъууэ. Нэсыпауэ 
сабий зыфIэкIуэдыжа щыIэщ, адрей узхэм я 
гугъу умыщI. 

ПщIэ зиIэ, хуеджа, хэзыщIыкI косметологым 
бгъэдыхьэу щытми, ари шэсыпIэ иувэфыну-
къым зыри къыпщымыщIынкIэ. Иджыпсту 
«мыпхуэдэ косметологым дригъэхъулIащ» 
жызыIэхэри инстаграмым къралъхьэхэри 
 къащэху. Езыхэм ящIа операцэм и сурэт 
къыщ ралъхьэкIэ, ар нэгъунэ фотошопкIэ, су-
рэтыр зэрахъуэж компьютер IэмалкIэ зэрагъэ-
захуэ. Рекламэ яхуэзыщI блогерхэри къащэху. 
ЦIыху цIэрыIуэхэр ирагъэхъулIауэ, езыхэм я 
деж зыщагъэдэха хуэдэу къагъэлъагъуэ. А 
псори пцIыщ. Абыхэм зыкъебгъэгъапцIэ хъу-
нукъым». 

Мы хъыджэбзым дызыхуигъэсакъхэр зи 
тхьэкIумэм ихьэм и насыпу аращ.

абдежым щызэтрахар зыщIэр Алыхь 
Закъуэращ. 

 Мы псори екIуэкIыху цIыху 1000-м 
щIигъу зэтраукIащ эмиру, зауэлIу, 
кашифу. ИтIанэ я хьэдэхэр Ар-Ру-
мэйлэ псыхъуэм яхьащ. Мащэхэм 
зым адрейр и щIыIум традзэурэ 
 эмирымрэ мамлюк къызэрыкIуэм -
рэ зэхэту щIалъхьэжащ. Иныкъуэхэм 
я щхьэкъупщхьэм и фэр трахри, 
ахэри а хьэдэхэм хадзэжащ. А псори 
хьэдэгъуэдахэт. ИгъащIэм апхуэдэ 
къэхъуауэ зыми зэхихакъым. 

Iэлфий и телъхьэу щытахэм ящы-
щу къелар Iэмин-бей и закъуэщ. Ар 
блыным щхьэдэхри Сирием щIэп-
хъуэжауэ щытащ». 

Iэл-Джэбартий зи гугъу ищI Iэмин-
бей и сурэт цIэрыIуэ щыIэщ, «Къела 
закъуэр» и цIэу. Зейдан Джирджи и 
романри зытеухуар аращ. 

Iэл-Джэбартий яукIахэм я цIэхэр 
кIыхьу къреIуэ: «Iэлфий и лъэны-
къуэу щытахэр: Хьэзэндар Алий- 
кашиф, Хьэбэший Уэсмэн, Яхья- 
кашиф, Марзукъ-кашиф, иджыри 
куэд дыдэ. Я цIэхэр къысхуэщIэ-
жыркъым. Дэтхэнэ зыри Алыхьым 
жэнэткIэ игъэгуфIэ. Сэ зэхэсхыжащ 
ахэр хьэпсым исыхукIи щаукIым 
 щыгъуи КъурIэн еджэу, шэхьадэр 
къапсэлъу, тобэ къахьыжу зэры-
щытар. Я щхьэр щыпаупщIыну мы-
вэм тралъхьэн ипэ, нэмэз ящIын 
 папщIэ, андез зэращтэн псым 
щIэлъэIурт. Псы зымыгъуэтахэм 
пша хъуэкIэ таямум ящIащ. ЯукIа -
хэм я Iыхьлыхэр шынэрти, лIахэр 
ягъеиртэкъым, я хьэдэхэми щIэуп-
щIэртэкъым. Сэфэрым и 8-м мам-
люк яукIахэм я щхьэгъусэхэм зыри 
зэрырамыщIэнур жаIэу, хъыбар зэб-
гратыкIащ, ахэр яхъунщIа я унэхэм 
щIэтIысхьэжыну хуит ящIащ. Къэ-
зыгъэзэжа яхэтащ, ауэ нэхъыбэхэм 
загъэпщкIурт. Мухьэмэд Алий езым 
и телъхьэхэм мамлюкхэм я унэхэр 
щIэт псори и гъусэу яхуигуэшащ. 
Ахь мэд-бей къэхъуам и хъыбар 
Мысыр Ипщэм щыIэ мамлюкхэм я 
деж нихьэса нэужь, абыхэм щыгъын 
фIыцIэ щатIагъэри я къуэшхэр 
 ягъеижащ».

Адыгэ усыгъэм и лъабжьэр зыгъэтIылъауэ къалъытэ, 
зи псалъэр нахуэ, акъылыр жан, щIэныгъэм хуэнэ-
хъуеиншэу псэуа ПащIэ Бэчмырзэ Iэужь бей къытхуи-
гъэнащ. Ар псэуху телэжьащ адыгэ тхыбзэр, тхыдэр нэхъ 
дахэ, къулей щIыным. «Жьапщэ мыгъуэ», «Гъатхэ», «Си 
щIыпIэм папщIэ», «Жьы хъуар гу махэщ», «Дуней ухуэныр 
- щIэныгъэ Iуэхущ», «Уэ щlакlуэфl уимыlэу...», «Уэсят» 
«Гъащlэм и уасэ зыщlэр», «Фызыжь», «Зэманыр псын -
щlэу йокlуэкlыр...» усэхэр нобэми «бзэгупэм телъу къра-
хьэкI», - жыхуаIэм хуэдэщ. Сыт и уасэ Бэчмырзэ и «Пса-
лъэ пэжхэр»?! Абы и дэтхэнэ тхыгъэми адыгэхэм я 
псэукlар, зэхэтыкlар, а зэманым къекlуэкlа lуэхугъуэ куэд 
къыхощыж. И лэжьыгъэ щхьэпэхэм абы и цlэр адыгэ 
тхыдэм къыханащ. Пащlэ Бэчмырзэ и цlэр зэрехьэ 
 Налшык и уэрамхэм ящыщ зым, Нартан дэт курыт еджа-
пIэхэм язым, абы и фэеплъ музей дэтщ къыщалъхуа 
 къуажэм. А музейм и унафэщI ПащIэ Ленэ Бэчмырзэ 
 теухуа гукъэкIыжхэм ящыщ зы иджыблагъэ къытхуи-
хьащи, ди гуапэу тыдодзэ:

*   *   *
МЫГЪЭРЕЙ гъатхэр пасэу къихьащи, щIымахуэ щIыIэм 

иригъэзэша цIыхур хадэм щопэщащэри итщ. Пасэу къэгъэ-
гъа хуэрэджейм нэр щызу уеплъыфыркъым, тхьэIухудщ. 
 ИлъэсиплI хъуауэ хуэрэджейм упхымыплъыфу мэгъагъэ, 
ауэ къыпыкIэIакъым, зэм щIыIэ къоуэ, зэми уэ гуащIэм зэ-
хеубэражьэ. Гъэ къэси хуэдэу, мы гъэми хуэрэджейм ды-
щогугъ, Тхьэм ещIэ зэрыхъун…

Си анэ шыпхъу Къалэ (Анзорей щопсэу) джэдгын жылэ 
къызитар хэссэну хьэсэ згъэхьэзырырт. ДжэдгынкIэ зэи 
сыерыщакъым, кIуэ аракъэ, кIэртIофыщIэм и гъусэу зэ-
зэмызэ сфIэфIт армыхъу. Ауэ Бэчмырзэ дадэ и хьэзырхэм 
дапщэщи джэдгын илъу, арыншауэ гъуэгу темыхьэу 
зэрыщытар къэсщIэжри, абы и фэеплъу згъэкIыну сигу 
 ислъхьат. Бэчмырзэ абыкIэ еIэзэрт зиIу къилъэлъахэм, псчэ 
къызыщыхьэхэм. Езы Бэчмырзэ и зы дзэ мыхъеяуэ дунейм 
ехыжауэ жаIэжырт. Джэдгыным дзэлыр егъэхъуж, быдэ ещI, 
узыфэ зэмылIэужьыгъуэхэм щахъумэ.

Хьэсэр згъэхьэзырурэ Бэчмырзэ и мыIэрысейм деж 
 сыкъэсащ. Ар хадэкум хуозэ, жьауэшхуэ ещIри, зыгъэп-
сэхупIэ бэлыхьщ. ГъэщIэгъуэныр аракъэ, хадэм силэ-
жьыхьурэ адэкIэ схузэфIэмыкIыжIауэ сешауэ абы и щIа-
гъым сыщIэса иужь, гукIи псэкIи зызогъэпсэху, къару 
къысхелъхьэжри, мыIэрысейм фIыщIэ хуэсщIурэ си лэжьы-
гъэм пызощэ.

Жыг щIагъыр бжьыхьэм джафэу щIэзгъэкъэбзыкIат, ауэ 
сыт телъыджэ, абы Iуву аму къыщIэкIащ. ЗанщIэу сегуп-
сысащ Бэчмырзэ къуажэдэс сабийхэр гъатхэ къэс мэзым 
ишэурэ а къэкIыгъэр яригъэшхыу зэрыщытам. Зы Iуэхугъуэ 
сигу къэкIыжри, сыджэрэзащ.

Сэ зэман хъуауэ къуаргъ ныбжьэгъу сиIэщ. Хадэм сы-
къызэрихьэу ар си гъунэгъуу къотIысэхри, кхъуей Iыхьэ 
къыхуэсхьар ешх, итIанэ жесIэхэм едаIуэу къотIысыж. Зэ-
зэмызэ къысщыхъурт абы сыкъыгурыIуэу. Гъатхэм си 
 ныбжьэгъумрэ сэрэ дыуэршэру хадэм дису, Бэчмырзэ теу-
хуауэ си тхьэмадэм къысхуиIуэтэжауэ щыта хъыбарыр жес-
Iэжат.

Гъатхэ къэс, накъыгъэ мазэм, Бэчмырзэ къуажэм ды-
хьэрти, унагъуэ къэс елъэIурт, къыкIэлъыкIуэ махуэм я 
 сабийхэр езым и лъапсэм къагъэкIуэну. Дауи, куэдым ящIэрт 
абы сабийхэр зэхуишэсурэ амуушхэ зэришэри, къагъа -
кIуэрт.

А цIыкIухэм амур зыцIыхуи яхэтт, ауэ нэхъыбэм япэ дыдэу 
ялъагъуу арат. Шэч къытесхьэркъым абыхэм ягу зэрыхэ-
хъуэм, аму къэкIыгъэм и сэбэп зэрекIым. Бэчмырзэ амум и 
сэбэпынагъыр ищIэрти арат щIэблэщIэм щIахуэупсэр.

ИджыкIэ а мэзыр Нартан жылэм къыттрахри къалэдэсхэм 
хадэ щащIэну, унэ мыинхэр иращIыхьыну хуагуэшащи, мэ-
зым дыхуэныкъуапэщ. «Бетэмал, а мэзыр диIэжамэ, сэри 
гъэ къэс сабийхэр амуушхэ сшэнтэкъэ», - зыхуэзгъэзащ си 
ныбжьэгъу къуаргъым. Абы ар игу къеуа хуэдэ, и дамэхэр 
гуэгъэхуарэ щIым хилъафэу заулкIэ къикIукI-никIукIыу щы-
тащ.

ЩIымахуэ кIыхьыр зэрикIыу, балиейхэмрэ пхъэгулъей-
хэмрэ гъэщIэм пежьэу къэгъэгъащи, ихъуреягъыр ягъэда -
хэ. Си къуаргъым и кхъуей Iыхьэр сIыгъыу амум зэщIищта 
жыг щIагъым зызоплъыхьри сыщIэтщ. Ар зэрызгъэщIэгъуэ-
нур сымыщIэу зызоплъыхь, абы хэту къуаргъыр джэурэ 
 къотIысэхри, и кхъуей Iыхьэр зыIэрегъэхьэри арэзыуэ 
 ирегъэмэрэкIуэх. Мы дунейм зыри ауэ къыщыхъуркъым, ар 
хьэкъщ.

Абы лъандэрэ дэри хабзэ тхуэхъуауэ щIалэгъуалэр 
зэхуэтшэсурэ аму идогъэшх, Бэчмырзэ и хъыбархэм ящыщ 
яхудоIуэтэж. Ар пIалъэкIэ зыхуэзэр Адыгэхэм я щыгъуэ-щIэж 
махуэмрэ Музейхэм я махуэмрэщ. Адыгэхэр хэкум къинэн 
папщIэ Бэчмырзэ илэжьахэм я хъыбар щIэблэм яхудоIуатэ, 
и усэхэм зэгъусэу дыкъоджэ.

Мы гъэм ди музейм щыхьэщIащ КъБКъУ-м и адыгэбзэ 
 къудамэм щеджэ студентхэр. Ахэр къашат я егъэджакIуэхэу 
ХъутIэжь Заудинрэ УнэтлIокъуэ Вячеславрэ.

Абыхэм музейм зыщедгъэплъыхьащ, Бэчмырзэ и хъыбар 
бжыгъэншэхэм ящыщ яхуэтIуэтащ, я упщIэхэми жэуап 
 еттащ, итIанэ, хадэмкIэ дыкIуэри, аму хъуар тшхащ. 

ПАЩIЭ  Ленэ,
ПащIэ Бэчмырзэ и музейм и унафэщI.

Бэчмырзэ и аму

Футбол

Ди лъэпкъ шхыныгъуэхэм 
ятеухуа лэжьыгъэ куэд щы-
Iэщ. ПщафIэ Iэзэ Къубатий 
Борис и тхылъхэр тегъэщIа-
пIэ ищIу, Пащты Раминэ 
1998 гъэм итхауэ щытар 
къэтIэтыжащ, тфIэгъэщIэ-
гъуэн хъури. 

ДЭ тщыщу хэт зымыгъэу-
нэхуар адыгэ шхыныгъуэхэм 
я IэфIыр? Дэтхэнэ унагъуэми 
щагъэхьэзыр абыхэм ящыщ 
гуэр. Псалъэм папщIэ, ди 
Iэнэм текIыххэркъым джэд-
лыбжьэр, пIастэр, куэдрэ 
дощI кхъуейжьапхъэ, лыцIы-
кIулыбжьэ, нэгъуэщIхэри. 
Псом хуэмыдэу ерыскъыфI 
къыщытIэтыр гуфIэгъуэрщ. 
Абы щыгъуэм лъэпкъ шхы-
ныгъуэхэм ящыщу IэфIыкIэ 
нэгъунэ дгъэхьэзырыну ды-
хунос. Ауэ, Iуэхуракъэ, зэ-
маныр кIуэху адыгэ шхыны-
гъуэу тщIым я бжыгъэм хощI, 
абы къыдэкIуэуи а тхъумэ 
 мащIэр зэрыдгъэхьэзыр 
щIы кIэр дохъуэж. Мы Iуэхум 
иригузавэу тхылъ щхьэхуэхэр 
игъэхьэзыращ Къубатий Бо-
рис. 

Адыгэр зэрыерыщу щытар 
куэд хъуркъым - Iэщэ, фащэ, 
шхы ныгъуэ. Апхуэдэу щы-
щыт кIэ, хъумэн, зегъэужьын 
хуейщ адыгэ Iэнэм.

Сыт жэмыкуэр шхум щIы-
дашхыр? Лыр щIакхъуэм 
щIы   дамышхыр? Мы уп щIэ-
хэм Къубатийм жэуап ярет: 
жэмыкуэм дагъэ куэду 
щIэлъ щи, шхум нэхъ шхы-
гъуафIэ ещI, икIи абы и гъусэ-
мэ нэхъ сэбэпщ. Лым щIа-
кхъуэ дэпшхыну тэмэмкъым - 
узыншагъэм дежкIэ зэранщ. 
ПIастэрщ лым декIури, ар 
тыншу зыгъэткIури. Гъэвауи 
гъэжьауи лыр зи Iэнэм те-
мыкI адыгэхэм пIастэр абы 
щIыгуамыхри арат. ИтIанэ, 
лы гъэва пшэр пшхауэ псы 
щIыIэ ефи - щэр шхалъэм, 
кIэтIийхэм, къурмэкъейм 
ири гъэдиихьынущ. Аращ лы 
гъэвам сыт щыгъуи лэпс 
щIытрафыхьыжыр.

Шхыныгъуэ къэс и пщэ-
фIыкIэ иIэжщ, абы утекI хъу-
нукъым. АрщхьэкIэ пIастэ 
дыдэм щегъэжьауэ, абы и 
пщэфIыкIэр куэдым яIэщIо-
гъупщыкI. Нэхъапэм пIастэр 
фIыуэ ягъажьэу щытащ, 
 крупа сыт хуэдэхэри халъ-
хьэр тэкъым, нартыху хьэжы-
гъэ тIэкIу хаудэ мыхъумэ. 
Сыхьэт ныкъуэ хуэдизкIэ 
бгъэ жьа пIастэр тхьэмахуэ 
нэблагъэкIэ щылъщ, зыри 
къыщымыщIу. 

«Нартыху зыхэуда пIастэ, 
нартыху гуа хьэнтхъупс пшхы-
кIэ умэжэлIэн къанэркъым», 
- жаIэ. Къубатийм абы ирит 
гурыIуэныгъэрщ: «УмэжэлIэ-
нущ - абы щIэлъ къэуатыр 
лырэ пIастэрэ щызэдэпшхым 
хуэдэкъым, лыр пIастэм 
псын щIэу доткIури, шха-
лъэм, кIэтIийхэм дежкIэ сэ-
бэпщ; пэжщ, нартыху гуа 
хьэнтхъупсри гъэткIугъуа-
фIэщ. ШкIэплъ тедзэжауэ ар 
сытым хуэдэу IэфI езыр!  
Къи нэмыщIауэ, нартыхум 
 ви тамин Е куэду хэлъщи, ар 
цIыхум ишхреймэ, и фэр къе-
гъэщIэрэщIэж».

КъызэрыщIэкIымкIэ, джэд 
шыпсри нобэ тэмэму тхуэ-
гъэхьэзыркъым. Нэхъапэхэм 
абы шатэ халъхьэу щыта-
къым. «Адыгэм шыпс ищIы-
нумэ, иукIыр джэдыжьт. 
ДжэдыщIэ игъажьэмэ, шатэ 
тIэкIукIэ щIигъэжьыхьыжырт, 
ауэ джэд шыпсми гуэгуш 
шыпсми шатэ иригъэIусэр-

тэкъым - ар хэлъмэ, шыпсыр 

Адыгэр зэрыерыщу
щытар - Iэщэ, фащэ,
лъэпкъ шхыныгъуэ

А

щIэх егъэкIуэд. ЛэпскIэ ящIа 
шыпсыр щагъэхуэбэжкIэ и 
щхьэр трамыпIэмэ, нэхъ Iэ-
фIыж мэхъу».

ЗэрытщIэщи, адыгэм нэ-
хъыбэу гуэгуш щаукIыр щIы-
махуэрщ: абыхэм уэс яIухуа 
нэужьщ. Сыт щхьэкIэ? Гуэ-
гушым уэс имышхамэ, и цы 
фэндыр фIыуэ текIыркъым. 
«Адыгэхэм фIэкIа абы егуп-
сыс, ар къэзылъытэ нэгъуэщI 
лъэпкъ щыIэу къыщIэкIын-
къым», - жызыIэр Къуба-
тийрщ. Ардыдэм шэч къы т-
рихьэркъым цIыхум и узын-
шагъэр лэжьыгъэмрэ 
 шхы ным рэ зэрелъытам. Нэ -
хъа пэхэм ди лъэпкъым шхэ-
кIэ тэмэмыр зыхуэдэр ищIэу 
зэрыщытам къищынэмы-
щIауэ, шхыныгъуэ щхьэхуэ-
хэр, ахэр къызыхащIыкIхэр 
къигъэсэбэпкIэрэ, и сыма-
джэхэр игъэхъужырт. Пса-
лъэм папщIэ, щIыIэ зыхы-
хьар шэ пщтырым бжэныщэ 
тедзауэ ирагъафэрт, зи къуп-
щ хьэ зэрытыпIэхэм шыгъу 
дищIар шыжьым и  къупщхьэ 
гъэвам и лэпс хуа бэм хагъэ-
гъуалъхьэрт. (Зэ ры  Iэ зэр шы-
жьым и къупщ хьэхэрами, 
яшхыну яукIыр шыщIэрт). 
Мэлым и щэри къагъэ-
сэбэпырт, шыгъу зыдищIа 
къупщхьэ зэрыты пIэхэр ща-
гъэхъужкIэ. Ар щынэ е мэл 
пшэр яукIамэ, и ныбапхъэм 
къытрахырт, сымаджэм къе-
уз щIыпIэм деж тралъхьэрти, 
хуабэу трагъэлът.

ДжэдыкIэ игъэвыкIам 
нэхъ рэ пхъампэм хуэгъэвар 
нэхъ къащтэу щытащ 
адыгэхэм. ДжэдыкIэ цIынэм-
кIэ еIэзэрт жьэн уз зиIэхэм. 

ФоупскIэ зэхэщIа
дэ купщIэрэ 
хьэкъуртрэ

Хьэкъуртыр кхъузанэ ща-
бэкIэ яухуэнщI. Дэ купщIэр 
кърахри ягъэлыгъуэ, щIа-
гъэпщыжри яуб е яхьэж. Япэ 
щIыкIэ дэ хьэжыгъэр, итIанэ 
хьэкъуртыр фо къэплъам ха-
кIутэри, фIыуэ зэхагъэзэ-
рыхь. Ар тхъу зыщыхуа Iэнэм 

тралъхьэри, зы сантиметррэ 
ныкъуэрэ-тIу и Iувагъыу яху. 
ТIэкIу зэрыдийуэ, сэкIэ къы-
паупщI, хьэлыуэм ещхьу.   
Къудейуэ яшх е шейм драф. 

Халъхьэхэр: хьэкъурт 
грам ми 100, дэ хьэжа грамми 
100, фоуэ зы стэчаным и 
Iыхьэ плIанэ, Iэнэм щахуэну 
зы шей бжэмышх из тхъу.

Хьэлыуэ фIыцIэ

Тхъур шыуаным иралъ-
хьэри, градуси 150 - 160-рэ 
 хъуху къагъэплъ. Тхъу къэп-
лъам, бэлагъкIэ зэIащIэурэ, 
хьэжыгъэ хужь ухуэнщIа хау-
дэри, зэрызэIащIэм хуэ дэу-
рэ, мафIэ ешэхам тету да-
къикъэ 25-30 хуэдизкIэ ягъа-
вэ. Хьэжыгъэр щыжьам деж 
зэкIэрыщэщу, шыуаным кIэ-
рымыпщIэу, езыри дыщафэу 
хъун хуейщ. Хьэжыгъэр жьэ-
хукIэ фошыгъупсыр ягъэ-
хьэзыр: псым фошыгъу ха-
кIутэ, дакъикъэ 15-кIэ къа-
гъавэри языж. Хьэжыгъэ 
жьар хьэкум къытрахыжри, 
бэлагъкIэ зэIащIэурэ, фошы-
гъупс пщтырыр хакIэ, фIыуэ 
зэхапщэ. Хьэлыуэ пщтырыр 
тхъу зыщыхуа Iэнэм тра-
лъхьэри, я Iэр псы щIыIэм ха-
щIэурэ, хуэплIимэ щIыкIэу 
яубэ, сантиметритI и Iува-
гъыу.

Хьэлыуэр псынщIэ-псын-
щIэу убэн хуейщ, ауэ уи Iэр 
куэдыIуэрэ псыф пщIымэ, 
хьэлыуащхьэр цIынэ хъунущ. 
Хьэзыр хъуа хьэлыуэ убар 
пщтырыхукIэ, сэ жанкIэ Iуп-
щIэ-IупщIэурэ зэпаупщI. Зы 
хьэлыуэ Iыхьэм и Iувагъыр 
сантиметритI, и кIыхьагъым-
кIи, и бгъуагъымкIи санти-
метр плIырыплI хъун хуейщ. 

Хьэлыуэ фIыцIэр ху хьэ-
лыуэм нэхърэ нэхъ шхыгъуа-
фIэщ. Ар хуабэуи щIыIэуи 
пшхы хъунущ.

Халъхьэхэр: гуэдз хьэжы-
гъэ ухуэнщIауэ грамм 435-рэ, 
тхъу грамми 140-рэ, фо-
шыгъу грамм 230-рэ, псы 
грамм 250-рэ. 

БАГЪЭТЫР  Луизэ.

Къэбэрдей-Балъкъэрым футболымкIэ и гъэмахуэ 
чемпионатым и гуп нэхъыщхьэм зи чэзу зэIущIэхэр 
щекIуэкIащ. Иужь зэманым нэхъ узыгъэпIейтейуэ мы-
бы хэплъагъуэр, зэрымыджэгуам къыхэкIыу, зэхьэ-
зэхуэм и хабзэм тету, 3:0 бжыгъэкIэ хагъэщIауэ къа-
лъытэхэм хуэм-хуэмурэ я бжыгъэм зэрыхэхъуэрщ. Ап-
хуэдэу иужь джэгугъуэ махуищым зэIущIищ екIуэкIа-
къым. Щыгъуазэ фыхуэтщIынщ абыхэм: «Имран» 
(Бахъсэн) - «Акъбащ» (Акъбащ) - 0:3, «Тэрч» (Тэрч) - «Им-
ран» - 3:0, «Искра» (Алътуд) - «Псыгуэнсу» (Псыгуэнсу) - 
3:0.

СЫТ ХУЭДЭ фIэщыгъэцIэ зэрихьами, дэтхэнэ Iуэху-
щIапIэм и цIэкIэ джэгуами, къэщIэжыгъуейщ Бахъсэн и 
футбол командэхэм ящыщу апхуэдэу хуэмыхуу чемпио -
натым  щыщIидзэу пасэу зызыта мы  къалэм  щиIар. 
Къэбэрдей-Балъкъэрым лэжьапIэ IэнатIэ къулейхэр щи-
Iэм, абыхэм я командэ лъэрызехьэхэр республикэ зэ-
хьэзэхуэми Кавказ Ищхъэрэм и зэпеуэ зэмылIэужьы- 
 гъуэ хэми щыджэгуу щытащ. Ди жагъуэ зэрыхъунщи, а ко-
мандэхэр зэрыдимыIэжым къыщымынэу, хуэм-хуэмурэ 
топ джэгупIэ хъарзынэхэми я бжыгъэм хощI. 

Иужь джэгугъуэхэм кърикIуахэм уахэплъэмэ, псом ящ-
хьэу гу зылъыптэр Псынэдахэ и «Родник» ко мандэр текIуэ 
къудей мыхъуу, и хьэрхуэрэгъухэр бжыгъэшхуэкIэ зэрыхи-
гъащIэрщ. Абы и щыхьэтщ «Урыхум» 7:1-уэ зэрытекIуар. 
НобэкIэ бжьыпэр зыIыгъым зыдэджэгуахэм я  гъуэм топ нэ-
хъыбэ дэзыгъэкIарэ нэхъ  гъуащхьэхъумэфI хэр зиIэрэ чем-
пионатым хэткъым. Футболым гъэщIэгъуэн куэд къы-
щохъу, ауэ, итIани, фIэщ  щIыгъуейщ нобэкIэ апхуэдэ джэ-
гукIэ къэзыгъэлъагъуэ гупым япэ увыпIэр къихьынымкIэ 
зыгуэр зэран къыхуэхъуфыну.

Гъуащхьауэхэм я зэпеуэм «Искра»-м и футболист Урыс 
Аслъэн хьэрхуэрэгъухэм я гъуэм топ 20 дигъэкIауэ япэ  
щитщ. Апхуэдиз хузэфIэкIащ «Ислъэмейм» щыджэгу Та-
маев Алани, ауэ мыр зы зэIущIэкIэ нэхъыбэ джэгуащ. Абы-           
хэм якIэлъокIуэ зэхуэдэу щхьэж къэс топ 18 къапэщIэтахэм 
я гъуэм дагъэкIауэ Бэлагъы Руслан («Шагъдий»), Урысбий 
Ратмир («Родник»), Бэчбо Мурат («Родник») сымэ.

Иджы щыгъуазэ фыхуэтщIынщ командэхэр иужь зэIу-
щIэхэм зэрызэдэджэгуам кърикIуа бжыгъэхэм. Мис ахэр: 
бэрэжьейм - «Спартак-Д» (Налшык) - «Шэрджэс» (Шэ-
джэм) - 3:4, «Кэнжэ» (Кэнжэ) - «ЛогоВАЗ» (Бабугент) - 7:4, 
«Малкэ» (Малкэ) - «Ислъэмей» (Ислъэмей) - 0:3;  
щэбэтымрэ тхьэмахуэмрэ - «Ислъэмей» (Ислъэмей) - 
«Спартак-Д» (Налшык) - 0:4, «Акъбащ» (Акъбащ) - «Кэн-
жэ» (Кэнжэ) - 4:1, «ЛогоВАЗ» (Бабугент) - «Шагъ дий» (Зеи-
къуэ) - 4:1, «Шэрджэс» (Шэджэм) - «Дохъу шыкъуей» 
(Старэ Шэрэдж) - 3:2.

ДызыхуэкIуэ зыгъэпсэхугъуэ махуэхэм зэдэджэгунущ 
«Урыху» - «Шагъдий», «Искра» - «Кэнжэ», «Тэрч» - «Шэр-
джэс», «Ислъэмей» - «Родник», «Акъбащ» - «Ислъэмей», 
«Малкэ» - «Спартак-Д» командэхэр.

 ШАФИЙ Аслъэн.

Къэбэрдей-Балъкъэрым хыхьэ Лэскэн 
районыр къызэрыунэхурэ илъэс 20 зэры-
рикъур щагъэлъапIэм ирихьэлIэу, Котля-
ровхэ Викторрэ Мариерэ я тхылъ тедза-
пIэм къыщыдагъэкIащ «Лескен, мой край 
родной!» сурэтылъэ-альбомыр. Ар зэха-
гъэуващ районым и Iэтащхьэ Инжыжокъуэ 
Сэфарбийрэ журналист ГуIэтыж Залинэрэ. 

КъБР-м и Iэтащхьэ КIуэкIуэ Казбек и пэуб-
лэ псалъэм къыкIэлъокIуэ Лэскэн щIына-
лъэм и администрацэм и унафэщI Инжы-
жокъуэ Сэфарбий и «Гордимся историей, 
творим настоящее, смотрим в будущее» зы-
фIища и тхыгъэ кIэщIыр. 

- Саугъэт папщIэ хъуа тхылъым къыщы -
гъэ лъэгъуащ Лэскэн щIыналъэр къызэры зэ-
рагъэпэщыжрэ блэкIа илъэс 20-м къриу-
быдэу къикIуа гъуэгуанэ дахэр. Районым и 
IуэхущIапIэхэм я тхыдэр, щIыпIэр егъэ фIэ-
кIуэным хуэлажьэ IэщIагъэлIхэм, щIэны-
гъэм, лэжьыгъэм хэлъхьэныгъэфIхэр хуэзы-
щIа цIыху щэджащэхэм я блэкIари нобэри 
къыщыгъэлъэгъуащ абы, - жеIэ Котляров 
Виктор.

«Мое село - мой край родной», «Имена на 
поверке истории», «Ими гордится район», 
«Знаковые личности района», «Тренируйся. 
Борись. Побеждай» Iыхьэхэр теухуащ Анзо-
рей, Аргудан, Урыху, Хьэтуей, Ерокъуэ, 
Ташлы-Тала, Лэскэн ЕтIуанэ, Лэскэн Ипщэ, 
Уэзрэдж къуажэхэм я тхыдэм. Районым  иIэщ 
зэрыгушхуэ цIыхухэр. Апхуэдэхэщ зи хэку 

Лэскэн щIыналъэм
и къекIуэкIыкIар

цIыкIум и цIэр СССР псом, хамэ къэралхэм 
щызыгъэIуа, Социалист Лэжьыгъэм и ЛIы-
хъужь, мэкъумэшыщIэ цIэрыIуэхэу Iэрэмысэ 
Ахьмэдрэ Тэрчокъуэ Къамболэтрэ, Лэскэн 
ЕтIуанэм щыщ Къумахуэ зэкъуэшхэр: щIэны-
гъэлI, патент къыщIратын къэхутэныгъэ куэд 
зэзыгъэхъулIа Мурадин, бзэ щIэныгъэлI 
Мухьэдин, аграрнэ экономикэм теухуа къэ-
хутэныгъи 150-м щIигъу езыгъэкIуэкIа Ба-
шир.

«Литература, культура, искусство» Iыхьэр 
ху хахащ тхакIуэхэмрэ щIэныгъэлIхэмрэ я 
 гъащIэмрэ гуащIэмрэ. Абы хагъэхьащ Нало-
хэ Зауррэ Ахьмэдхъанрэ (Хьэтуей), Шортэн 
Аскэрбий (Анзорей), артистхэу Къуныжь 
Алим (Аргудан), Атэлыкъ Быцэрэ Сосмакъ 
Валентинэрэ (Старэ Лэскэн). Апхуэдэхэщ 
Лэскэн районым къыщалъхуа, абы и цIэр 
фIыкIэ зыгъэIуахэу Ацкъан Руслан, Балъ-
къэр Юрэ, Жылэтеж Сэлэдин, Къагъырмэс 
Борис, Токумаев Жагафар, СэвкIуий Хьэ-
мид, Царикати Феликс, Шортэн Даниткэ, Ер-
чэн Леонид сымэ.

КъыдэкIыгъуэм хагъэхьащ щIыналъэм 
щып сэу цIыхухэм я сурэт щхъуэкIэплъыкIэ 
куэд. Абыхэм я бжыгъэр 300-м ноблагъэ. 

БЖЬЫХЬЭЛI  Розэ.

«Мэшыкъуэ-2023» щIалэгъуалэ 
зэхыхьэр  мы махуэхэм  зэхуащIы-
жащ.

ФИГУ къэдгъэкIыжынщи, Уры-
сей Федерацэм и хэгъэгу 87-м 
 щыщу щIалэгъуалэ минитI шыщ-
хьэуIу мазэм Псыхуабэ щызэхуа-
шэсащ. А Iуэхур къызэзыгъэпэ-     
щар «Росмолодёжь.События» 
агентствэрщ. 

Мы зэхыхьэр къызэгъэпэщыным 
я гуащIэ халъхьащ УФ-м ЩIэны-
гъэмкIэ, ЕгъэджэныгъэмкIэ и ми-
ни стерствэхэм, «Япэ итхэм я уры-
сейпсо зэщIэхъееныгъэм», «Зна-
ние» урысей зэгухьэныгъэм, УФ-м и 
Президентым деж сабийм и хуиты-
ныгъэр хъумэнымкIэ уполно мо-
ченнэм къыдэлажьэхэм, нэ гъуэщI-
хэми.

ЕгъэджакIуэмрэ унэтIакIуэмрэ я 
илъэсым траухуа зэхыхьэм  егъэ-
джакIуэ нэхъыфIхэм я лэжьыгъэм 
къыщагъэсэбэп Iэмалхэм щытеп-
сэлъыхьащ.  Абы  ирагъэблэгъат 
егъэ  джакIуэхэмрэ гъэсакIуэ хэм- 
 рэ, а IуэхухэмкIэ щIэныгъэлIхэр, 
библиотекэ лэжьакIуэхэр, еджапIэ 
нэхъыщхьэхэмрэ курытхэмрэ ще-
джэ  хэр, егъэджакIуэ-блогерхэр,  
балигъ ныбжьым нэмысауэ илъэс 
14 - 17-хэм итхэм щыщу егъэджакIуэ 
 хъуну щIэхъуэпсхэр.

ЩIалэгъуалэр егъэджакIуэ IэщIа-
гъэм  драгъэхьэхын папщIэ щIап-
хъэм и гугъу ящIащ, иджырей 
щIэблэр зэрагъасэм, зэрыра-
гъаджэм, я щIэныгъэм зэрыха-
гъахъуэм и хэкIыпIэу щапхъэ хъуа-
хэм  «Мэшыкъуэ» щIэныгъэ Iуэху-
щIапIэм щеплъынущ. 

 ЩIалэгъуалэ зэхыхьэр тIууэ гуэ-
шауэ щытащ - «Сабиигъуэр» 
 шыщ хьэуIум и 12 - 19-хэм зэхэтащ,  
ар лэ жьащ «ЕгъэджакIуэм и зэ-

Налшык и Музыкэ къэ-
рал  театрым шыщхьэуIум 
и 29 - 30-хэм концерт щи-
тащ УФ-м щIыхь зиIэ и гуп 
цIэрыIуэ, Санкт-Петербург 
филармо нием и академи-
ческэ симфоние оркест-
рым. 

ДИРИЖЁР цIэрыIуэ Те-
мыр къан Юрэ и гъащIэмрэ 
и  гуащIэмрэ ятеухуа гъэлъэ-
гъуэныгъэ гъэщIэгъуэн ща-
гъэуват Музыкэ театрым и 
пэIущIэ пэшым. Абы къы-
зэщIрагъэу быдащ Темыр-
къан Юрэ и уна гъуэм, и 
лэжьэгъухэм, цIыху цIэры-
Iуэхэм я гъусэу зытригъэха 
сурэтхэр, дирижёрым и зэ-
фIэкIхэм ятеухуауэ цIыху 
щхьэ хуэхэм жаIа псалъэ 
гуа пэхэр,  газетхэмрэ жур-
налхэмрэ къы техуа тхы-
гъэхэр. Концертым щIи -
дзэным и пэ къихуэу, пшы-
хьым къекIуэлIахэм абы зы-
хагъэгъуэзащ. 

Къалэдэсхэм гуапэ ящы-
хъуащ Санкт-Петербург и 
ака демическэ филармоние 
Шос такович Дмитрий и цIэр 

ЩIалэгъуалэ  зэхыхьэр  яухащ

фIэкI», «Iэзагъэ», «IэщIагъэм къы-
хуигъэщIа», «Къару къыпхэзылъ-
хьэ», нэгъуэщIхэми теухуауэ.  ЕтIуа-
нэ зэхыхьэр - «ЩIалэгъуэ» фIэ щы-
гъэм щIэту шыщхьэуIум и 19 - 26-хэм 
зэхэтар, нобэрей махуэм пэджэж 
Iуэхугъуэ гъэщIэгъуэнхэмкIэ гъэн-
щIауэ щытащ. 

ЩIалэгъуалэмрэ къызэгъэпэ-
щакIуэхэмрэ ехъуэхъуну Комсо-
мольскэ хуейм къахуеблэгъат Уры-      
сей Федерацэм и Къэрал Думэм 
егъэджэныгъэмкIэ и комитетым и 
унафэщI Казаковэ Ольгэ, «Росмо-
лодёжь» агентствэм и унафэщIым 
и къуэдзэ Фаттахов Дамир, Ставро-
поль  щIыналъэм и Правительствэм 
и уна фэщIым и къуэдзэ,  финан-
схэмкIэ министр Калинченкэ Ла-
рисэ, УФ-м и Президентым Кавказ 
Ищхъэрэм щиIэ лIыкIуэм и аппа- 
ратым жылагъуэ проектхэр гъэ-
зэщIэнымкIэ и департаментым и 
унафэщI Карпов Андрей сымэ.

Япэу къэпсэлъар Казаковэ Оль гэщ. 
- ЕгъэджакIуэхэм, гъэсакIуэхэм, 

щIалэгъуалэм ядэлажьэу «Мэшы-
къуэ» къэкIуа псоми фIыщIэ фху-
зощI. Мы махуэхэр телъыджэу, гъэ-
щIэгъуэну, сэбэп пылъу вгъэкIуауэ 
къызолъытэ. Илъэс 15 хъуауэ къы-
зэ рагъэпэщ щIалэгъуалэ зэхыхьэр 
ефIакIуэ, зиужь зэпытщ, иджырей 
зэхыхьэр абы и щыхьэтщ. Гъэ 
 еджэгъуэщIэр фхуэугъурлыну сы-
нывохъуэхъу, - жиIащ Казаковэм.

ЩIалэгъуалэм заужьынымкIэ 
«Мэ шыкъуэ»  зэхыхьэр щхьэпэу  
къы зэрилъытэр жиIащ Фаттахов 
Дамир.

- «Росмолодёжь»-м къыбгъэ дэ-
кIыу псоми сэлам фызох. Фи гукъы-
дэжым тепщIыхьмэ, «Мэшы къуэ» 
зэхыхьэр фигу зэрырихьар нэры-
лъагъущ. Мыбы щывгъэкIуа ма-
хуэхэм Iэмал фиIащ цIыху пэрыт-
хэм фаIущIэну, фепсэлъэну, я чэн-
джэщ зэхэфхыну. ЩIалэгъуа лэ 

зэхыхьэр кIуэ пэтми нэхъ ин зэ-
рыхъум хуабжьу дыщогуфIыкI,       
абы зэхуешэс ди къэралым ис щIа-
лэгъуалэ жыджэрхэр, мурад ин 
зиIэхэр. ФехъулIэну, мыбы щIэуэ 
къыщыфщIа псори  къыфщхьэпэну 
си гуапэщ. Ставрополь щIыналъэм 
зэхыхьэ дахэ къызэрыщызэрагъэ-
пэщым папщIэ мыбы хэта псоми 
къаб гъэдэкIыу фIыщIэ яхуэсщIы-
нут. 

АдэкIэ псалъэ иратащ Калинчен-
кэ Ларисэ.  

- Фи щIэныгъэм зэрыхэвгъэхъуам 
и мызакъуэу, ныбжьэгъу, акъы-
лэгъу  куэд мыбы къыщывгъуэтауэ 
сыщогугъ. Нэхъыщхьэращи, фэ 
къывгурыIуащ, узэгъусэмэ, куэд зэ-
рып хузэфIэкIынур, зэрыпхуэхъуэ-
жынур.  

КъыкIэлъыкIуэу щIалэгъуалэм 
захуигъэзащ Карпов Андрей.

- Лъэпкъ куэд зэгъусэу, зэгурыIуэу 
щыпсэу Кавказ Ищхъэрэм фы-
къызэреблэгъар гуапэщ. ЛIэщIы-
гъуэ бжыгъэкIэ а лъэпкъхэр я зэ-
гурыIуэныгъэм толажьэ. Мис а 
 лъапIэныгъэхэращ мы зэхыхьэм и 
лъабжьэр. Быдэу си фIэщ мэхъу ар 
фэ зэрызыхэфщIар, сыт щхьэкIэ 
жыпIэмэ, «Мэшыкъуэр» фи мура-
дыщIэхэм къежьапIэ яхуэхъуащ, 
мыбы куэдым фыщыхуагъэсащ, 
куэд цIыхугъэ къыщыфхуэхъуащ.  
ФефIэкIуэну, фи мурадхэм гъащIэ 
яIэну си гуапэщ.

«Мэшыкъуэ-2023» щIалэгъуалэ 
зэхыхьэм  зи лэжьыгъэ нэхъыфIу 
къыщалъыта ныбжьыщIэ 30-м псо-
ми зэхэту  сом мелуан 12 ираты-
нущ, я мурадхэр зэрагъэхъулIэн 
пап щIэ. 

ЩIалэгъуалэ зэхыхьэр  «Чили» 
гупым я концерткIэ зэхуащIыжащ.

ЩОМАХУЭ Залинэ.

Ди  лъэпкъэгъу  цIэрыIуэм  и  щIыхькIэ
зезы хьэм и художественнэ 
унафэщI, дуней псом щы-
цIэрыIуэ дирижёр Темыр-
къан Юрэ къыщалъхуа ма-

хуэр къызэрыблагъэм и 
щIыхькIэ, и унафэм щIэт ор-
кестрым Налшык зэрызы-
къыщигъэлъэгъуар. Орке-

Япэ пшыхьым щагъэIуащ 
Чайковский Пётр и Япэ фор-
тепианнэ концертымрэ Ет-
хуанэ симфониемрэ. ЕтIуа-
нэ пшыхьым щагъэзэщIащ 
Рах манинов Сергей и ЕтIуа-
нэ фортепианнэ концер-
тымрэ Авст рием и компози-
тор Брамс Иоганнес и Еп-
лIанэ симфониемрэ.

ШыщхьэуIум и 29 - 30-хэм 
концертхэм я солист хъуащ 
Рах манинов Cергей и цIэкIэ 
2022 гъэм къызэрагъэпэща 
лъэпкъы бэ зэпеуэм и лауре-
ат, Чайк овский Пётр и цIэкIэ 
мы гъэм екIуэкIа XVII лъэп-
къыбэ зэ пеуэм и III сау-
гъэтыр къыщызыхьа Папо-
ян Илья. 

КъыжыIапхъэщ, пшыхь-
хэм и пэ къихуэу, Къэбэр-
дейр Урысейм зэрыгухьэрэ 
илъэс 400 зэрырикъум и 
утым шыщхьэуIум и 26-м 
щыщIэдзауэ 28 пщIондэ 
«Темиркановские вечера» 
видеонэтыныр зэрыщагъэ-

лъэгъуар. Абы хыхьэу къа-
тащ Темыркъан Юрэ и 
унафэм щIэт симфоние ор-
кестрым и концертхэр. 

Дуней псом пщIэ щызиIэ 
дирижёр цIэрыIуэ Темыр-
къан Юрэ 1988 гъэм щы-
щIэдзауэ Санкт-Петербург 
филармонием и академи-
ческэ симфоние оркест-
рым, УФ-м щIыхь зиIэ, ду-
ней псом къыщацIыху гуп 
нэхъы фIым и художествен-
нэ уна фэщIщ. Оркестрым 
зыкъыщигъэлъэгъуащ къэ-
рал куэдым я утыку инхэм. 
Темыркъан Юрэ долажьэ 
Европэм (Берлин,  Венэ, 
Лондон, Рим, Милан) я фи-
лармоние оркестр цIэры Iуэ-
хэм, Амстердам и концерт 
залышхуэм - Консертгебау 
Пащтыхь оркестрыр щIы-
гъуу.

ТЕКIУЖЬ Заретэ.

Сурэтыр
Къарей Элинэ трихащ.

Концертхэр

цIыкIум и цIэр СССР псом, хамэ къэралхэм 

стрым игъэзэщIащ урыс 
компо зиорхэм я лэжьыгъэ 
нэхъыфIхэу дуней псом 
щIэупщIэшхуэ щызиIэхэр. 

Ди газетым и къыкIэлъыкIуэ номерыр 
пщэдей къыдэкIынущ.


